
 ስፖርታዊ ውድድር
 ሓይልታት ምክልኻል

ኤርትራ ተጀሚሩ

ኤርትራውያን ተቐማጦ 
ዱባይን ሰሜን ኢማራትን፡ 
ህዝባዊ መኸተኦም ብምድንፋዕ 
ልምዓታዊ መደባት ሃገሮም 
ንምዕዋት ከም ወትሩ ኣበርክቶኦም 
ከዕዝዙ ቅሩባት ምዃኖም፡ ምስ 
ኣምባሳደር ዑስማን መሓመድ-
ዑመር ኣብ ዘካየድዎ ርክብ 
ደጊሞም ኣረጋጊጾም።
ኣምባሳደር ኤርትራ ኣብ 

ሕቡራት ኢማራት ዓረብ ኣቶ 
ዑስማን መሓመድ-ዑመር 
ብወገኑ፡ ኣብ ኤርትራ ብዛዕባ 
ዝሰላሰል ዘሎ ልምዓታዊ 
መደባትን ትሕተ-ቅርጻዊ 
ስርሓትን ስፍሕ ዝበለ መግለጺ 
ድሕሪ ምሃብ፡ ኣብ ልዕሊ 
ኤርትራ ዝካየድ ተጻብኦታት፡ 
ሳላ ሓያል መኸተን ጽኑዕ 
ሓድነትን ኣብ ውሽጥን ወጻእን 
ዝነብር ህዝባ በብዝመጾ ይብርዕን 
ከምዘሎ ኣብሪሁ።

ኤርትራውያን ተቐማጦ ዱባይን ሰሜን ኢማራትን፡ 
ልምዓታዊ መደባት ንምዕዋት ኣበርክቶኦም ከዕዝዙ 

ምዃኖም ኣረጋጊጾም

ኣምባሳደር ዑስማን ኣስዒቡ፡ 
ብተሳተፍቲ ንዝቐረበ ሕቶታት 
ምላሽ ድሕሪ ምሃብ፡“ዝተሰርሐ 
ብዙሕ’ኳ እንተኾነ፡ ዝተርፍ’ውን 

ቀሊል ከምዘይኮነ ብምግንዛብ፡ 
ሕመረት ዓወታትና ዝኾነ ሓድነትና 
ብምዕቃብን ብምሕያልን፡ ናብ’ቲ 
እንብህጎ ክንበጽሕ ጻዕርታትና 

ከነሐይል ይግባእ” ክብል 
ኣስሚሩሉ።
ተሳተፍቲ ብወገኖም፡ ከም 

ኩሉ ሃገራዊ ኣብ ልዕሊ 

ኤርትራ ንዝእለም ውዲታትን 
ተጻብኦታትን ንምምካትን 
ንምፍሻልን ድልውነቶም 
ኣረጋጊጾም።

ኣብ ዞባ ደቡባዊ ቀይሕ 
ባሕሪ፡ ካብ ግዜ ናብ ግዜ 
ርኡይ ለውጢ ዘመዝግብ ዘሎ 
ሕርሻዊ ንጥፈታት ንምስፋሕን 
ንምምዕባልን ዝሰላሰል ዘሎ 
መደባት ብዝለዓለ ክድፋኣሉ 
ምዃኑ፡ ኣመሓዳሪ’ቲ ዞባ ኣቶ 
ገርጊስ ግርማይ ሓቢሩ።

ኣቶ ገርጊስ ነዚ ዝገለጸ፡ ኣብ 
ሓርሲለ፡ በይሉልን ራምዳን 
ንዝተሰርሐ መእለዪ ወሓይዝ 

ደቡባዊ ቀይሕ ባሕሪ፣ ሕርሻዊ ንጥፈታት ንምስፋሕ 
ዝሰላሰል ዘሎ መደባት ክድፍኣሉ ምዃኑ ኣመሓዳሪ’ቲ 

ዞባ ገሊጹ
ድሕሪ ምዕዛብ፡ ነቲ ስራሕ 
ምስ ዝኣልዩ ዘለዉ ሓለፍቲ 
ኣብ ዝገበሮ ርክብ’ዩ።

ክራማት ቅድሚ ምጅማሩ 
ብኣጋ ሳላ ዝተኻየደ ጻዕሪ፡ 
ውሕጅ ከም’ቲ ዝድለ 
ከምእተኣለየ ዝተገንዘበ ኣቶ 
ገርጊስ፡ ንሕርሻዊ ንጥፈታት 
ተመሪጹ ዘሎ ቦታታት 
ሰፊሕ ብምዃኑ፡ ብዝግባእ 
ተሓሪሱን ለሚዑን ልዑል 

እቶት ንኽህብ ምእንቲ፡ ቀጻሊ 
ስራሕን ምክትታልን ክካይድ 
ከምዘድሊ ብምሕባር፡ እቲ 
ስራሕ ምስ ምብራቓዊ እዚ 
ብምውህሃድ ክዕመም ምዃኑ 
ገሊጹ።

ሓለቓ ስታፍ እዚ ምብራቕ 
ብርጋዴር ጀነራል ኣብርሃም 
ዓንዶም ብግደኡ ኣብ ዝሃቦ 
ሓበሬታ፡ ንራህዋ ህዝቢ ምስራሕ 
ካብ ቀዳምነት ዕላማታት 

ሓይልታት ምክልኻል ምዃኑ 
ብምብራህ፡ ምምሕዳር ዞባ 
ተተሓሒዝዎ ንዘሎ ናይ ሕርሻ 
መደባት ንምዕዋት ኣበርቲዖም 
ከምዝነጥፉ ኣረጋጊጹ።

ኣብ ዞባ ደቡባዊ ቀይሕ 
ባሕሪ፡ ኣብ’ዚ ዓመት’ዚ ዓበይቲ 
ሕርሻዊ መደባት ይሰላሰሉ 
ምህላዎም፡ ካብ ክፍሊ ሕርሻን 
መሬትን ናይቲ ምምሕዳር ዞባ 
ዝተረኽበ ሓበሬታ የነጽር።

ኣሰናዳኢ  
ሳምሶን ሃይለ

Samson@zena.gov.er
ቍ.ስ 116266/201820(2220)

ም/ኣሰናዳኢ
ብንያም ፍስሃጽዮን

Biniam@zena.gov.er
ቍ.ስ 201820(2212)

 ፋክስ 127749 - ቍ.ሳ.ጶ. 247
ምዝርጋሕ ጋዜጣ 

ቍ.ስ. 200454 - 07121322
ምልክታ 

ቍ.ስ. 125013 - ቍ.ሳ.ጶ. 1284

መዓልታዊት ጋዜጣ

ሳምራዊት መለስ
ምስጋና ተዓገስ

ኤደን ሃብተኣብ
ነብያት ጸጋይ

ለይ-ኣውት

መኰነን ሓበሬታን ጎስጓስን ሚኒስትሪ 
ምክልኻል፡ ከም መቐጸልታ ናይ’ቲ 
ዓቕሚ ኣባላቱ ንምዕባይ ክገብሮ 
ዝጸንሐ ጻዕሪ፡ ን52 ሙዚቀኛታት 

መኰነን ሓበሬታን ጎስጓስን ሚኒስትሪ ምክልኻል፡ ናይ ሙዚቃ ስልጠና ይህብ ኣሎ

ሰ/ሚልዮን መስፍን

ብዝተፈላለየ መሳርሒታት ሙዚቃ 
የሰልጥን ኣሎ።
ነቲ ብኽኢላ መሳርሒታት ሙዚቃ 

ኣቶ መሓመድ ሳልሕ ዝወሃብ 

ዘሎ ትምህርቲ ዝከታተሉ ዘለዉ 
ሰልጠንቲ፡ ካብ 9 ጉጅለታት ባህሊ 
ሓይልታት ምክልኻል ዝተዋጽኡን 
ኣብ ስርሓት ሙዚቃ ክነጥፉ 

ዝጸንሑን’ዮም።
ሰልጠንቲ ኣብ ዝሃብዎ ርእይቶ፡ 

ዝቐስምዎ ዘለዉ ስልጠና ባህላዊ 
መደባት ኣብ ምድንፋዕ ብሓፈሻ፡ 

ኣብ ዕለታዊ ንጥፈታቶም ድማ 
ብፍላይ ልዑል ኣበርክቶ ከምዘለዎ 
ጠቒሶም፡ ንዝተዋህቦም ዕድል 
ኣመስጊኖም።

ኣብ ምምሕዳራት ከባቢ 
ሓርሲለን ኣላሌን - ንኡስ ዞባ 
ደቡብ ደንካልያ፡ ናብ 27 ነሓሰ 
ኣብ ዘውግሕ ለይቲ ዝወቕዐ 
ህቦብላ ዝተሓወሶ ብርቱዕ 
ዝናብ፡ ኣብ ኣባይትን ኣግራብን 
ጉድኣት ኣውሪዱ።
በቲ ባህሪያዊ ሓደጋ ኣብ 

ዞባ ደቡብ ደንካልያ፡ ህቦብላ ዝተሓወሶ ብርቱዕ ዝናብ ኣብ 
ኣባይትን ኣግራብን ጉድኣት ኣውሪዱ

ህይወት ሰብን ጥሪትን ዝወረደ 
ጉድኣት’ኳ እንተዘየለ፡ ኣርባዕተ 
ክፍልታት ናይ መባእታን 
ማእከላይን ደረጃ ቤት-
ትምህርቲ ሓርሲለ ዝርከቦ 54 
ኣባይቲ ክፈርስ እንከሎ፣ ኣስታት 
500 ኣግራብ ዓርኰካባይን 
20 ዓንድታት ኤለክትሪክን 

ከምዝወደቐ፡ ካብቲ ቦታ ደንጒዩ 
ዝበጽሓና ሓበሬታ የመልክት።
ኣመሓዳሪ ንኡስ ዞባ ደቡብ 

ደንካልያ ኣቶ ዓብዱ ዓሊ 
ንዘጋጥመ ጉድኣት ኣመልኪቱ 
ንኤሪና ኣብ ዝሃቦ ሓበሬታ፣ 
ምስ እዋን ምጅማር ኣካዳሚያዊ 
ትምህርቲ፡ ዝፈረሰ 4 ክፍልታት 
ናይ መባእታን ማእከላይን ደረጃ 
ቤት-ትምህርቲ ሓርሲለ ምስ 
ዝምልከቶም ኣካላት ብምውህሃድ 
ኣብ ዝቐልጠፈ ግዜ ተጸጊኑ 
ስሩዕ ኣገልግሎት ንኽህብ ጻዕሪ 
ክካየድ ምዃኑ፡ ኣባይቶም 
ንዝፈረሶም ዜጋታት ድማ ዘድሊ 
ሓገዝ ከምዝግበረሎም ሓቢሩ።

ኣብ ዞባ ጋሽ-ባርካ - ንኡስ ዞባ 
ጎኜ ጽቡቕ ዓቐንን ዝርግሐን 
ዘለዎ ዝናብ ይወቅዕ ብምህላው፡ 
ዘራእቶም ኣብ ጽቡቕ ኩነታት 
ከምዝርከብ ሓረስቶት ሓቢሮም። 
ንሳቶም ንኤሪና ኣብ ዝሃብዎ 

ሓበሬታ፣ ክራማት ቅድሚ 
ምእታው ብጋንታታት ተወዲቦምን 
ምስ ኣባላት ህዝባዊ ሰራዊት 
ተወሃሂዶምን ዘሰላሰልዎ ኣብ 
ምዕቃብ ሓመድን ማይን ዘተኰረ 
ማእቶታዊ ንጥፈታት፡ ኣብ 
ክረምታዊ ሕርሻ ከባቢኦም ልዑል 
ኣስተዋጽኦ ከምዝገበረ ገሊጾም። 

ሓረስቶት ጎኜ ዘራእቶም ኣብ 
ጽቡቕ ኩነታት ከምዝርከብ 

ሓቢሮም
ዘራእቶም ኣብ ደረጃ ምጒሳይ 

በጺሑ ከምዘሎ ዝሓበሩ’ቶም 
ሓረስቶት፣ ክራማት ቅድሚ 
ምእታው ዝጀመርዎ ወፈራዊ ዕዮ፡ 
ምህርቶም ኣብ ቆፎኡ ክሳብ ዝኣቱ 
ክቕጽልዎ ምዃኖም ኣረጋጊጾም። 
ቅድሚ ክራማት ዝካየድ 

ማእቶታዊ ንጥፈታት ኣብ ሕርሻዊ 
እቶታውነት ልዑል ረብሓ ከምዘለዎ 
ክግንዘቡ ከምዝበቕዑ ብምግላጽ 
ድማ፣ ዘራእቶም በጺሕዎ ዘሎ 
ደረጃ ሳላ ሓያልን ውሁድን 
ጻዕሮም ብምዃኑ፡ ኣብ መጻኢ 
ብዝበለጸ ከምዝደፍኡሉ ኣሪሆም። 

ኣብ ዞባ ዓንሰባ፡ ቊጽሪ ለገስቲ 
ደም ብምስሳን ቀረብ ደም 
ንምውሓስ ዝካየድ ጎስጓስ ኣብ 
ኩሉ ንኡሳን ዞባታት ክዝርጋሕን 
ክሕይልን ከምዝግባእ፡ ክለብ ለገስቲ 
ደም ናይቲ ዞባ ኣብ ከተማ ከረን 
ኣብ ዘቃንዖ ኣኼባ መዘኻኸሪ 
ቀሪቡ።
ኣገልግሎት ባንክ ደም ትሕዝቶኡ 

ክዓቢ ምእንቲ፡ እቲ መሰረታዊ 
ምብራኽ ንቕሓት ህዝቢ ስለዝኾነ፡ 
ዕላማታት ባንኪ ደም ንምዕዋት ኣብ 
ዝካየድ ጐስጓሳት፡ ሚኒስትሪታትን 
ሃገራውያን ማሕበራትን ተራአን 

ዞባ ዓንሰባ፡ ቊጽሪ ለገስቲ ደም ብምስሳን ቀረብ ደም ንምውሓስ 
ዝካየድ ጎስጓስ ክሕይል መዘኻኸሪ ቀሪቡ

ክጻወታ ከምዝግባእ፡ ኣቦ-መንበር 
ክለብ ወለንታውያን ለገስቲ ደም 
ዞባ ዓንሰባ መምህር መብራህቱ 
ጥዑምዝጊ ጸዊዑ። 
ንሱ ኣብ መኽፈቲ ናይቲ ኣኼባ 

ኣብ ዘስመዖ ቃል፡ እቲ ክለብ 
ምስ ሚኒስትሪ ጥዕናን ካልኦት 
መሻርኽትን ብምትሕብባር ኣብ 
ምውዳበን ምጒስጓስን ኣተኲሩ 
ክሰርሕ ከምዝጸንሐ፡ ከም 
መቐጸልትኡ ድማ ኣብ ኣብያተ-
ትምህርቲ ክለባት ብምምስራት 
ወለንተኛታት ለገስቲ ደም 
መንእሰያት ንምስሳን ይነጥፍ 

ከምዘሎ ኣብሪሁ።
ኣቦ-መንበር ሃገራዊ ማሕበር 

ወለንታውያን ለገስቲ ደም ኣቶ 
ሳምሶም ገብረስላሰ ብወገኑ፡ ኣብ 
ዞባ ዓንሰባ ክለብ ምቛሙ ብቐንዱ 
ንዝርአ ሕጽረት ቀረብ ደም 
ንምፍታሕ ዝዓለመ ብምዃኑ፡ 
ብተተካኢ ደም ንዘይትርከብ 
ህይወት ንምድሓን ኣብ ዝካየድ ዘሎ 
ጻዕሪ፡ ወለንታውያን ለገስቲ ደም 
ኣበርክቶኦም ከዕዝዙ ተላብዩ።
ክለብ ወለንታውያን ለገስቲ 

ደም ዞባ ዓንሰባ፡ 400 ኣባላት 
ዝሓቖፈ’ዩ።

-ሃለው ተናፋቒት።
-መርሓባ ገያሻይ፡ በየን በየን ደኣ 

ቀኒኻ?
-ሓደ ኢጣልያዊ በጻሒ ሒዘ’ንድየ 

ፈቐድኡ ከዛውሮ ቀንየ።
-እውይ ኣታ መህረፊ፡ ኣበይ 

ኣበይ ደኣ ኣብጺሕካዮ? ባጽዕ ኢኻ 
ቀኒኻ በለኒ።
-ከዘናግዖ ዘይኮንኩስ ምስ 

ጸጋታትናን ጽባቐናን’የ ከላልዮ 
ደልየ። መጀመርታ ናብ ደቀምሓረ’የ 
ወሲደዮ።
-ደቀምሓረ ደኣ እንታይ ኣሎ?
-ደቀምሓረ ብዙሕ ነገር’ዩ ዘለዋ። 

ገና እትው ክትብል ከለኻ ዘሎ 
ደናጉላታት፡ ነቲ ቅርጺ መሬት 
ፍሉይ ግርማ’ዩ ዝህቦ። ብሎኮ 
ሕልፍ ምስ በልካ’ውን ኣብ’ዚ ቀረባ 
ዓመታት ዝተረኽበ ናይ ኣማኢት 
ዓመታት ቅርስታት ኣሎ። ልዕሊ 
ኩሉ ግን ከተማ ኢጣልያውያን 
ብምዃና’የ ከኸይፎ ኢለ ናብኡ 
ወሲደዮ።
-እንታይ ማለት’ዩ “ከተማ 

ኢጣልያውያን”?
-ደቀምሓረ’ኳ ጥልያን ባዕሉ’ዩ 

መስሪትዋ።
-እምበርከ እዘን ኩለን ከተማታት 

መን ድዩ መስሪትወን?
-ባዕልና። እታ እንኮ ጥልያን 

ዝመስረታ ከተማ ንሳ’ያ። ዋላ’ኳ ካብ 
መበል 15 ክ/ዘ ጀሚሮም ኣብ’ቲ 

ከባቢ ብዕሙር ሕርሻ ዝነባበሩ 
ተቐማጦ እንተነበሩ፡ እዛ ዘላ ከተማ 
ግን ምስ ጉራዕ ሓዊሱ ማእከል 
ኢንዱስትርን መጓዓዝያን ንምዃን 
ኣንቂድለን’ዩ ኔሩ። ኣብ ጉራዕ 

ሽዑ ማዕርፎ ነፈርቲ ተሰሪሑ። 
ንደቀምሓረን ነፋሲትን ዘራኽብ 
ጽርግያ’ውን ሽዑ ዝተሰርሐ’ዩ። 
ስለ’ዚ ምስ ወደብ ባጽዕ ብቐረባ 
ክትራኸብ ኣኽኢልዋ። ብፍላይ ኣብ 

1936 – 38 ዓ.ም ብቕዲ ኣርት 
ዴኮ ከይተረፉ ብዙሓት ኣባይቲ’ዩ 
ሃኒጹላ። ኣገዳሲ ወተሃደራዊ 
መዓስከር’ውን ስለዝነበራ፡ ካብ’ቶምን 
ሽዑ ዝነበሩ 12 ሽሕ ዝኾኑ ነበርታ፡ 
እቶም ፍርቆም ኢጣልያውያን’ዮም 
ኔሮም።
-ጉዳይ ናይ’ቲ ኢንዱስትሪ 

ዝበልካዮኸ?
 “ወይኒ ደቀምሓረ” ክበሃልዶ 

ሰሚዕኪ ኣይትፈልጥን ኢኺ? ኣብ 
ከባቢታት እዛ ከተማ ብዙሕ ወይኒ 
ይፈሪ ምንባሩ’ዩ ዝግለጽ። ስለዚ፡ 
ፋብሪካ ነቢት ኔርዋ’ዩ። ዓመታዊ’ውን 
ናይ ነቢት ፈስቲቫል ይካየደላ ኔሩ። 
እዚ ፈስቲቫል ንኽብሪ’ቲ ኣብ’ታ 

ከተማ ዝፈሪ ዝነበረ ወይኒ ዝካየድ 
ዝነበረ ኮይኑ፡ ኢጣልያውያንን 
ካብ መላእ ሃገር ዝመጽኡ 
ኤርትራውያንን ይሳተፍዎ ኔሮም። 
እዚ ንሓደ መዓልቲ ዝጽንበል ዝነበረ 

ፈስቲቫል፡ ዋላ ድሕሪ ጥልያን’ውን 
ንቑሩብ ዓመታት ቀጺሉ ኔሩ’ዩ። 
ብዘይካኡ’ውን ፎርኖታትን ፋብሪካ 
ፓስታን ኔርዋ። ድሕሪ ካልኣይ 

ኲናት ዓለም እንግሊዝ ምስ ኣተወ’ዩ 
ዕንወት ጀሚሩ። እተን ፋብሪካታት 
ተተበንቊረን ናብ ኢትዮጵያ 
ግዒዘን። ብድሕሪኡ’ውን ገለ ናይ 
ደገ ኩባንያታት ከም በዓል ፊያት 

ዝኣመሰላ ኣብ’ታ ከተማ ወፍሪ ክገብራ 
ሓሲበን ምንባረን፡ ግን ሃይለ ስላሰ 
ከምዘይደለየ ይዕለል’ዩ።
-እሞ ጥልያን ባዕሉ’ዩ ስም ኣውጺኡላ 

ማለት ድዩ?
-ኣይፋሉን። ከም ዓዲ’ኳ ኣብ’ቲ 

ከባቢ ካብ ቀደም ኔራ’ያ እብለኪ’ለኹ። 
ኣንፈት ከተማ ስለዘይነበራን ኣብ’ዚ ሕጂ 
ዘላቶ ስለዘይነበረትን ኢየ፡ “ጥልያን’ዩ 
መስሪትዋ” ዝብለኪ ዘለኹ። እምበር 
ስማ ደኣ እቲ ዛንታ’ኳ ነንበይኑ ኮይኑ 
ዝዕለል’ምበር፡ “ደቂ መሓሪ” ካብ ዝብላ 
ቃላት ዝተራዕመ ምዃኑ’ዩ ዝዝንቶ።
-ከመይ ኔሩኸ እቲ መገሻ 

ብሓፈሽኡ?
-ናይ’ቲ ካልእ፡ ካልእ መዓልቲ’የ 

ዝነግረኪ፣ ናይ ደቀምሓረ መገሻና ግን 
ማራ ኬፍ ኔርዎ። ደቀምሓረ’ኳ ሎሚ 
ዓባይ ከተማ’ያ። ብዙሕ መዘናግዒ 
ቦታታት ስለ ዘለዋ ኣዝያ’ያ ዕምርቲ። 
ኩነታት ኣየራ’ውን ኣብ ገለ ኣዋርሕ 
ዝቀላቐል ቁሪ ገዲፍካ  ኣዝዩ ምቹእ’ዩ። 
ካብ ኣስመራ ከኣ 40 ኪ.ሜ። ጥራይ 
ስለዝኾነት፡ ዋላ ካብ ኣስመራ’ንድዮም 
ብዙሓት ሰብ መካይን ክዘናግዑ 
ኢሎም ናብኣ ዝኸዱ።
-እሞ ወዮ ፈረንጅኻ 

ተሓጒሱልካዶ?
-ማራ! ኣብ መወዳእታ ምስተኸየፈ 

ብእንግሊዘኛ ዝገጠማ ግጥሚዶ 
ብንትግርኛ ተርጒመ ከስመዓኪ?
-ኣብሽርካ!
-“እቲ ቁጽርኹም ሓደን ሽሕን
ክትፋቐሩ መቑሎን ቋቖን
ኣብ ደምሃይኩም ሰሳዕ የለን፡
እቲ ልብስኹም ወርቂ ኣዲን
ወግዕታትኩም ኣፍ ዘየኽድን
ሩዖይ ጠቕሊለዶ ምሳኹም 

ክኸውን” ኢያ ትብል። እሂ 
ተናፋቒት ኬፍ ኣለዋዶ?
-ማራ’ምበር። እሞ ኤርትራዊ 

ባህልን ፍቕርን ኣመና’ዩ መሲጥዎ 
ማለት’ዩ።
-ከም’ቲ ዝበሎ ዝምለስ’ኳ 

ኣይመስል። ቻው በሊ ናይ’ቲ ካልእ 
ጉዕዞና ቀስ ኢለ ከዕልለኪ’የ።
-ቻው ገያሻይ። ድሕሪ ሕጂ ግን 

ክትገይሽ ከለኻ ኣይትረስዓኒ ኢኻ።
-ጠዋሊ።



ሓዳስ   ኤርትራ  3 መስከረም 2014  -  ገጽ 4

ጥዑምዝጊ ተስፋይ

ኣደ መንበር ሃማደኤ ዞባ ዓንሰባ 
ተጋዳሊት ዓሻ ዓሊኑር መሓመድ ኣብ 
1965 ዓ.ም. ኣብ ዞባ ሰሜናዊ ቀይሕ ባሕሪ 
ኣብ ሓውሲ ከተማ ማይ ሓባር ተወሊዳ። 
ስድራ ቤት ዓሻ ኣብ መጓሰን ማሕረስን 
ዝተመርኮሰ ማእከላይ መነባብሮ ትመርሕ 
ነበረት። መበቆል ዓዳ ኣብ ዞባ ዓንሰባ፡ 
ሓልሓል በጎስ - ፋና ኣብ ዝተባህለት  
ዓዲ ዝዀነ ዓሻ፡ ገና ዓመት ዘይመልአት 
ህጻን እንከላ ወላዲኣ ብሕማም ምኽንያት 
ኣብ 1966 ነታ ክልተ ኣወዳትን ክልተ 
ኣዋልድን ዝነበሩዋ ስድራ ብሞት 
ተፈልዩዋ።  ብሰንኪ ሞት ኣቦ ዝለመደቶ 
ዝሰኣነት ስድራ ቤት ምስ ጸገማት 
ምቅላስ ግድነት ኰና። እታ ሕማቕን 
ጽቡቕን ዘይትፈሊ ህጻን ዓሻ፡ ክብደት 
ናብራ ንህጻንነታ እናንጸላለዎ ምስ ስድራ 
ቤታ ቀጸለት። ካብ እሳት ገድሊ ውጻእ 
መዓት ኰይና ናጽነት ክትርኢ ዝበቕዐት፡ 
ዓሻ ዓሊኑር ካብ ምፍጣራ ክሳብ ሕጂ 
ዝሓለፈቶ ህይወት ብገዛእ ልሳና ተዘንቱ።  
           ***

ንጽባሒቱ ሓኪምን ነቲ ብደሮናን 
ድምጽን ገው ዝበለ ኣእዛነይ ምስ ሓጻጸበለይ 
ደሓን ኰይነ ኣብ ድፋዕ ቀጺለ። ኣብ’ቲ 
ቦታ ክልተ መዓልታት ኣቢልና ምስ 
ጸናሕና ራብዓይ ወራር ፈሺሉ ምስ’ቶም 
ብኻልእ ወገን ዝዋግኡ ዝነበሩ ደቂ ኣሃዱና 
ተኣኻኺብና። ጸላኢ ንኣርባዕቲኡ ወራር 
ብዘይ ዕረፍቲ’ዩ ኣካይዱወን።  
ድሕሪ’ዚ ወራራት ናብ ጸጋማይ 

ሸነኽ ጎላጉል ብምውራድ፡ ዓሪድና። 
ከም ዝዝከረኒ ኣብ መስርዕ ኣርባዕተ-
ሓሙሽተ ሰባት ጥራይ ኢና ነይርና።  
ኣብ’ቲ ዝተረኽበ ናይ ሩፍታ እዋን 
ድማ ፖለቲካዊ ትምህርቲ እናተማሃርና፡ 
መሃይምነት ዘየጥፍአ ኣካዳሚ እናተማህረ፡ 
ዕርድና  ንኹዕትን ነመዓራሪን፡ ባህሊ 
እናገበርና ንዘናጋዕ። ድሕሪ ኩነታት 

  ዓሻ ዓሊኖር - ቅድሚ ገድሊ፡ ኣብ ገድልን ድሕሪ ገድልን
4ይ ክፋል ብኸመይ ተረጋጊእና ናብ ንቡር ንምለስ 

ጥራይ ኢና እንሓስብ። ይዝከረኒ ኣብ 
መስርዕና ኣርባዕተ ሰባት ጥራይ ኢና 
ነይርና። መራሒ መስርዕና ስዉእ 
ጭሩም፡ መድፍዓጂ ብሬን ሓጎስ (ሃለቃ) 
ተሓጋጋዚኡ ገብራይን ኣነን ጥራይ ኢና። 
ምሉእ ለይቲ   ዋርድያ ንሓድር፡ ማይ 
ባዕልና ካብ ርሑቕ ቦታ ንወርድ፡ ቅጫ 
እውን ባዕልና ነምጽእ። 24 ሰዓታት 
ዕረፍቲ ዝበሃል የለን። 
ኩሉ ሰብ ድማ ናብ ዝዀነ ስራሕ 

ባዕሉ’ዩ ዝብገስ። ሓደ መዓልቲ ኣብ 
ምግብናና ከለና ‘ማይ ዝወርድ፡ ማይ 
ዝወርድ. . .” ይበሃል። ካብ’ቶም ኣብኡ 
ዝነበርና ሰባት፡ ኣነ፡ ሕጂ ኣብ ኣብ እንዳ 
ስንኩላን ኦርጋኒስታ ዘሎ ሃብተሚካኤል፡ 
ሕጂ ኣብ ሰራዊት ዘሎ ገብራይ፡ ስዉእ  
ወልደሩፋኤል፡  ኣርባዕተና ጀጀሪካንና 
ኣልዒልና ናብ ማይ ንጎዪ። ንሕና ኣብ 
መንጎ ዒላ ጻዕዳን ቀጠርን ኢና ዘለና። 
ማይ ካብ ሽግለት ዝተባህለ ቦታ ኢና 
ክነምጽእ። ዓቐብ ቁልቑል’ዩ፡ እቲ ቦታ 
ድማ ሃሩር እዩ። መንገዲ ማይ ብውሑዱ 
ልዕሊ ሰዓት ከይድካ ክንድኡ ኢኻ 
እትምለስ። ማይ መሊእና ድማ ጠጠው 
መጠው ዝበሃል ነገር የለን። ምኽንያቱ 
ድፋዕ ንዓና’ዩ ዝጽበ። ማይ ምስ መላእና 
ማዕረ’ቶም ኣወዳት እናሰጎምኩ ናብ 
ቦታና ተብተብ በልና። ምስ’ቲ ብርቱዕ 
ሃሩር፡ ረሃጽና ኣብ ጉዕዞ’ዩ ተወዲኡ። 
ኣብ ምምላስና ኣብ’ታ ጥቓ ጋንታና ምስ 
በጻሕኩ ዕውልውል ኢሉኒ ‘ጠረብ’ ኢለ 
ብምውዳቕ ሃለዋተይ ኣጥፊአ።  ምሉእ 
ለይቲ ብዘይ ውኖይ ሓንሳብ ‘ተመን 
መጺኡኒ’ ሓንሳብ ገለ እናበልኩ ንኣሃዱና 
ተካል ኣሕዲረዮም። ኣብ ወጋሕታ 
ክደክም ምስ ጀመርኩ ናብ’ቲ መዕረፊና 
ኣንደር ወሲዶም፡  ሓኪምና ኢንፊጂን 
ምስ ገበረለይ ደቂሰ። ኩሉ ነገር ክዝክሮን 
ክርደኣንን ጀሚሩ። ናብ ሕክምና  ክሰዱኒ 

ደልዮም ግን ደሓን እየ ምስ በልክዎም 
ንኽልተ ሰለስስተ-መዓልቲ ካብ’ታ ዝርካባ 
መግቢ ንዓይ ሓለፋ እናሃቡ ኣዕሪፎሙኒ። 
ብጾትካ ኣብ ድፋዕ ገዲፍካ ክትከይድ 
ኣይትደልን ኢኻ። እንቋዕ ኣይተጸለልኩ 
እምበር ብሰንኪ ኮልቮ ዲሶሎ ዝተጸለሉ 
ብጾትና እውን ነይሮም እዮም። 
ወላ’ኳ ገለገለ ውግእ እንተነበረ፡ ኣብ 

ተዛማዲ ዕረፍቲ ከለና ምድላዋት ናይ 
ሓሙሻይ ወራር ኣርኪቡ። ሽዑ ኣነ 
ናይ ምግብና ሪጋ በጺሑኒ  ምስ ሓያሎ 
ብጾት ናብ ምግብና ከይድና። ቅጫ 
ወዲ ዓከር እናሰንከትና ናብ ብጾትና ናብ 
ድፋዕ ንሰድድ። ሓሙሻይ ወራር ድማ 
ኣብኡ ከለኹ ስለ ዝነበረ ኣይተሳተፍኩን። 
ሓሙሻይ ወራር ነዊሕ ግዜ ከይወሰደ 
ምስ ፈሸለ፡ ናይ ምግብና ግዜና ኣኺሉ 
ተቐይርና  ናብ ድፋዕ ተመሊስና። 
ምስ’ቲ ዝነበረ ኲናት ብምውድዳር፡ ኣብ 
ሓሙሻይ ወራር ኣሃዱና ዘጋጠመ ከቢድ 
መስዋእቲ ኣይነበረን። 
ድሕሪ ሓሙሻይ ወራር ቦጦሎኒ 

27 ካብ ቀጠር ንጸጋም ኣብ ዘሎ ዕርዲ 
ብምሓዝ፡ ሽግለት ብድሕረና ገይርና ንሩባ 
ዒላ ጻዕዳ ገጽና ኣብ ሓለዋ ተጸመድና።  
ብጸጋምና ብርጌድ ኣርባዕተ፡ ብየማንና 
ድማ እንዳ ሰላሳን ሓደን ነይሮም። ተከዘ 
እትበሃል ናይ ቦጦሎኒና ራብዓይቲ ሓይሊ 
ከኣ ምስ እንዳ ኣርባዕተ ዓሪዳ ነይራ። 
ኣብ’ዚ ቦታ’ዚ፡  ካብ ሓምለ ክሳብ ታሕሳስ 
1979 ዓ.ም. ዳርጋ ኣብ ተዛማዲ ዕረፍቲ 
ጸኒሕና። 
ኣብ ወርሒ ነሓሰ 1979 ግን ተበግሶ 

ናይ ናቕፋ ስለ ዝነበረ ብወገን እቲ 
ዝነበርናዮ ድፋዕ፡ ኣሃዱናን እንዳ ኣርባዕተን  
መናውራ ክንገብር ተደልዩ። ናብ’ቲ ናይ 
መናውራ መጥቃዕቲ ሓይልና ብሩባ 
ሽግለት ኣቢልና ኣቲና። ሓንቲ ቦጦሎኒ 
ናይ እንዳ ኣርባዕተ ድማ ብጸጋምና ሸቶ 
ተዋሂቡዎም። ኣብ ጋንታ ወዲ ኳዳ 

መስርዕ ብሬን ምስ መድፍዓጂ ብሬን 
ወዲ ዘውደ’የ ነይረ። ኣብ’ቲ መጥቃዕቲ፡  
መስርዕ ብሬን ብየማናይ ወገን ክትኣቱ፡ 
ራያ ዝመርሓን ሓኪም ጸጋይ ሃብተ 
ዘለዋን ጉጅለ ድማ ብጸጋም ኣትያ 
ክትሃጅም ብዝተዋህበ መምርሒ መሰረት፡ 
ነታ ታባ ሃጂምናያ። ናይ ጸላኢ ድፋዕ 
ኣመና ነዊሕ’ዩ። ብትሕቲ’ቲ ነዊሕ 
መንደቕ ከኣ ንመደርበዪ ቡምባ ዝገደፎ 
ዘይረአ ማፋታት ነይሩዎ። መስርዕ ራያ 
ክትሃጅም መስ ኣተወት፡  ኣብ’ቲ ጉልባብ 
ንገብረሉ ዝነበርና ቦታ ዄይንና  ቡምባ 
ክቃጸልን ብጾትና ክወድቁን ረኣና። 
ሰራዊት ጸላኢ በቲ ማፋታት ኣቢሉ’ዩ 
ቡምባ ዝውርውረሎም ነይሩ።  እታ 
ዝሃጀመት ጋንታ ምስ ተሃሰየት፡ ንሕና 
እውን “እተዉ” ተባሂልና ኣቲና። ኣብ 
መወዳእታ ግን ንሰራዊት ጸላኢ ካብ’ታ 
ታባ ኣውጺእናዮ። ሓደ ወታሃደር እውን 
ማሪኽና። ንፈለማ እዋን ካብ ጋንታና 
ሓንቲ ጓል ኣንስተይቲ እትርከቦም 
ዓሰርተ ብሉጻት ሰባት ተሰዊኦሙና።  
መብዛሕትኦም ብቡምባ ኢድ እዮም 
ተሃሪሞም። ሓኪምና ጸጋይ ሃብተ፡ መራሒ 
መስርዕ ካብ’ቶም ኣብ’ታ ቦታ ዝተሰውኡ 
እዮም።  ካብ’ታ ታባ ምስ ኣልቀቕናየን 
ገሌና ምእንቲ ከይምለሳና ፋሕ ፋሕ 
ኢልና ድፋዕ ክንሕዝ ከለና፡ ገለ ካባና 
ዝተዋጽኡ ድማ ነቶም ስዉኣት ሽዑ ኣብኣ 
ቀቢሮሞም። ኣመና ተባዓትን ተዋጋእትን 
እዮም። ውጉኣትና ተሓኪሞም ብቑልጡፍ 
ንድሕሪት ወጺኦም። ብጻይካ ኣብ 
ቅድመኻ ክወድቕ ከሎ ዝስመዓካ ሓዘን 
ከቢድ’ዩ። ግና ኩሉ ኣብ ውሽጥኻ ገይርካ 
ንዓኣቶም ክትትክእ ጥራይ ኢኻ እትደሊ። 
እቲ ኲናት ንመናውራ ደኣ’ምበር ነቲ ቦታ 
ንኽንሕዞ ስለ ዘይነበረ፡ ድሕሪ’ቲ ፍጻመ 
ተወዳዲብና ናብ‘ቲ ናይ ፈለማ ዕርድና 
ኣንሳሒብና። ምስ ተመለስና ድማ ልክዕ 
ከም’ቲ ወትሩ ድሕሪ ኲናት ዝግበር ጎስጓስን 
ናይ ኣሃዱታት ምምዕርራይን ተገይሩልና 
ከም ቀደምና ናብራና ቀጺልና። ኣብ ጥሪ 
1979 ከኣ ንጸላኢ ንምድኻም ተበግሶ 
ናይ ሰሜናዊ ምብራቕ ሳሕል መጺኡ። 
ሽዑ እውን በታ ኣቐዲምና ሃጂምና 
ዝተመለስናላ ኢና ክንኣቱ። ካብ ሓይልና 
እተን ክልተ ጋንታ ክሃጅማ፡ ጋንታና ድማ 
ጽንሕ ኢላ ብእንትልፋፍ ክትኣቱ መደብ 
ወጺኡ ተዳለና።
 መራሒ ሓይልና ወዲ መምህር 

ቅድሚ ምብጋስና ኣኼባ ገይሩ ብዛዕባ’ቲ 
መደብን ክንገብሮ ዝግበኣና ጥንቃቐን 
ገሊጹ ከተባብዓና ከሎ፡ ኣመና ተደፋነቐ። 
ምኽንያቱ ንሱ ኣብ ዝዀነ ይኹን ኩነታት  
ግዜ ምስ ኣሃዱኡን ኣብ ቅድሚትን ክህሉ’ዩ 
ዝደሊ። ሽዑ ግን ዓሶ ሓሚሙ ስለ ዝነበረ 
ነተን ክልተ ሃጀምቲ ጋንታታት ሓይልኣብ 
ማንጁስ’ዩ ሒዙወን ክኣቱ። ወዲ መምህር 
ድማ ምስ’ታ ድሒራ ብእንትልፋፍ እትኣቱ 
ጋንታ’ዩ ክተርፍ። ንሕና እውን ኣመና ስለ 
እነኽብሮ እንኣምኖን ሕማቕ ተሰሚዑና። 
ብጸላም ኢና ናብ’ቲ መጥቃዕቲ ተበጊስና። 
ኣብ ከባቢ ጸላኢ ምስ በጻሕና ጫማኹም 
ኣውጽኡ ተባሂልና ኣውጺእናዮ። ጫማ 
ምስ ኣውጻእና እውን ታባ ደይብና 
ክንወርድን ድሓር ድማ ብጎልጎል 
ክንቅጽል ኢና። ኣብ’ቲ ጸላም እንታይ ከም 
እንረግጽ ክንርኢ ኣይንኽእልን ኢና። እሾኽ 
ይርከብካ ወላ ካልእ ተጸሚምካን ድምጺ 
ከየስማዕካን ምኻድ ጥራይ’ዩ። ሽዑ ኩሉ 
ኩነታቱ ወዲ ማማ ዓይነት ሓኪም ፍሳሃየ 

(ጃኒ) ብጥቓይ ይስጉም ነይሩ። በቃ ጥራይ 
እግሩ ክስጉም ኣይከኣለን።  ምጽዋር ምስ 
ሰኣኖ ብሕሹኽታ “ዓሻ. . .ዓሻ. . .” ኢሉ 
ጸዊዑኒ። ‘እሂ እንታይ ዄንካ’ ምስ በልኩዎ። 
“በጃኺ ምኻድ ስኢነ ጫማይ ክገብር!” 
ኢሉ ይሓተኒ። “ብሰንክኻ ስርሒት እንተ 
ፈሸለኸ!” ምስ በልኩዎ፡ “በጃኺ ድምጺ 
ዝበሃል ኣይገብርን’የ!” ኢሉ ይልምነኒ። 
ሽዑ ኣነ እውን ደንጊጸሉ። “እሞ ንዓይ 
እንታይ ትብለኒ ኣለኻ?” ድላይካ ግበር 
ዝዓይነቱ መልሲ’የ ሂበዮ። “በጃኺ ደሓር 
ሳእኒ ገይሩ ኢልኪ ከይትነቕፍኒ. . .” ነታ 
ነቐፌታ ፈሪሁዋ። ‘ኣይነግረልካን’የ፡ ድምጺ 
እንተገይርካ ግን ክነግረልካ’የ’ ምስ በልኩዎ 
ጫማኡ ለቢሱ ካባና ንላዕሊ እናተጠንቀቐ 
ብዘይ ድምጺ ተጓዒዙ። ጎቦ ደይብና 
ወሪድና ኣብ ጎልጎል በጻሕና። ክሳብ 
ሽዑ ጸላም’ዩ። እናቐጸልና ከለና ፈንጂ 
ተተኲሱ። መራሒ ሓይልና ወዲ መምህር 
ተሃሪሙ ኣመና ተሃስየ። ሓጺር መንገዲ 
ምስ ቀጸልና ከኣ፡ መራሒ መስርዕና 
ተወልደ (ባኩኒን) ፈንጂ ምስ ሃረሞ ሽዑ 
ንሽዑ ተሰዊኡ። ሓኪምና ጃኒ ምስኣቶም 
ተሪፉ፡ ንሕና ግን መንገድና ቀጺልና። 
እንታይ ንረግጽ ከም ዘለና ከይፈለጥና ነቲ 
ፈንጅታት ሰጊርና ብምሕላፍ፡ ኣብ እግሪ 
ጸላኢ ተጸጊዕና። ሕንሕነ ናይ’ታ ዝሓለፈት 
ናይ መናውራ መጥቃዕቲ ስለ ዝነበረና፡ 
እቶም በዓል ወዲ ነጋሽ ዝበሃሉ መራሕቲ 
መሳርዕ ዝነብርዎም ክሃጅሙ ዝተመዘዙ 
ሰባት ብቑልጡፍ ሃጂሞም ንጨጓር ታባ 
ሒዞማ። ንሕና ድማ ብጎኒ ኣቲና ምስ 
ኣርገፍናዮ እቲ ዝተረፈ ሰራዊት እግረይ 
ኣውጽእኒ ሃዲሙ። መሬት ወጊሑ ነቲ 
ዝተተትዐ ፈንጂ ምስ ረኣናዮ፡ ከመይ ኢልና 
በቶም ውሑዳት ዝተሃርሙና ጥራይ ከም 
ዝሓለፍና ኣስደሚሙና። 
ኣብ ጨጓር ታባ ንገለ እዋን ምስ ጸናሕና፡ 

ኣብ ቅድመና ኣብ ዝነበረት ንእሽቶ ታባ 
እውን ጸላኢ ስለ ዝነበረ፡ ሰባት ተዋጺኦም 
ሃጂሞማ። ቅድሚ ናብ’ታ ቦታ ምብጻሕካ 
ቀላጥ መሬት ስለ ዘለዋ ጸላኢ ብብሬን 
ገይሩ ምቕራብ ከሊኡዎም። እታ ቦታ 
በርቲዓትና። ካብ ደቂ ጋንታና በዓል ዳዊት፡ 
ኣፈወርቂ፡ ሉቺያን ካልኦትን ተሃሪሞም። 
ሃጂምና ከይንሕግዞም ቀላጥ ጎልጎል 
ስለ ዝዀነት መስዋእቲ ክበዝሓና’ዩ። 
ስቕ ኢልና ከይንርእዮም ድማ ብጾትካ 
እናወደቑ ነብስኻ ኣይገብረልካን’ዩ። 
ዳሕራይ ግን ዳግመ ምውዳብ ተገይሩ፡ 
ዝነበረ ጉድለታት ተኣሪሙ፡ መተካእታ 
ስዉእ መራሒ  ሓይልና ወዲ መምህር፡ 
ናይ’ታ ካባና ፍንትት ኢላ ዝነበረት ተከዘ 
እትበሃል ራብዓይቲ ሓይልና፡ ወዲ ባሻይ 
ናባና መጺኡ። ድሕር’ዚ ንጸላኢ ብጎኑ 
ዝሃርሙ ተመዲቦም፡ ንሕና ድማ ዚግዛግ 
እናገበርና ፊት ንፊት ኣቲና። ብጎኒ ምስ 
ተሃርመ ነቲ ቦታ ገዲፉዎ ሃዲሙ።

ዶ/ር ኪዳነ ተኽላይ

ቁጥዐ (ኣለርጂ) ግብረመልሲ ናይ 
ኣካላት’ዩ። ቁጥዐ ከምጽኡ ዝኽእሉ 
ነገራት ናብ ኣካላት ብዝተፈላለዩ 
ክኣትዉ ይኽእሉ። ብኣፍንጫ፡ 
ዓይኒ፡ ቆርበት፡ ኣፍ። ዝተፈላለዩ 
ሕማማት ከኣ ከላዕሉ ይኽእሉ። 
ኣዝማ፡ ሓሳስያ፡ መበለድ(ቁጥዐ 
ቆርበት)፡ ቁጥዐ ዓይኒ፡ ሓፈሻዊ ቁጥዐ 
ኣካላት። እዞም ጸገማት እዚእቶም 
ግን ንዝኾነ ሰብ ዘጥቅዑ ዘይኮኑስ፡ 
ኣብ ገለ ተወርስኣዊ ተኽእሎታት 
ዘለዎምን፡ ነዞም ቁጥዐ ዘኸትሉ 
ነገራትን ዝተቓልዑን ሰባት ይርአ።
 እቲ ዝበለጸ ኣፈዋውሳ ብኣለርጂ 

ዝመጹ ሕማማት ምክልኻል ወይ 
ምውጋድ ኣለርጂ ዘምጽእ ባእታ’ዩ። 
ነዚ ክዉን ንምግባር ምልክታት 
ዘጋድዱ ምልላይ እቲ ዝሓሸ 
ኣማራጺ’ዩ። ምልክታት መዓስ፡ ኣበይ( 
ኣብ ገዛ ዶ ወይስ ኣብ ደገ፡ ስራሕ) 
ኣበየናይ ወቕቲ( ጽድያ፡ ክረምቲ፡ 
ቀውዒ ሓጋይ)፡ ካብ ኩነታት ኣየር፡ 
ዕምባታት፡ ኣግራብ፡ እንስሳታት፡ 
ቀመማት፡ ጨና ይመጽእ ከም ዘሎ 
ምልላይ ብዕቱብን ብተገድስነትን 
ምስራሕ ኣገዳሲ’ዩ። ነዚ ንምምልላይ 
ከኣ ኣብ መዓልታዊ ንጥፈታትን 
ምልክታት ኣብ ዝመጽሉ እዋንን 
ብዕቱብ ምስትብሃል የድሊ። በዚ 
ምስ እትዕወት፡  ምክንኽናንን ካብ 
ሽግርን ሳዕቤናት ኣለርጂ ምድሓንን 
ተኽእሎ ይዓቢ። ኣብ ሕማም ኣዝማ፡ 
መድሃኒት ምክትታልን ዘይመሓየሽ 
ቅጽበታዊ ብርታዐ ምልክታት ምስ 
ዘጋጥም ከኣ ተቐላጢፍካ ናብ 
ረዲኤት እትረኽበሉ መደበር ጥዕና 
ምቕራብ’ዩ። ምኽንያቱ ኣዝማ ኣብ 
ዉሽጢ ደቓይቕ ብብርቱዕ ሕጽረት 
ምስትንፋስን ማዕበስትን ሂወት 
ከሕልፍ ስለ ዝኽእል። 
ኣለርጂ ካበይ ይመጽእ? 
ቁጥዐ ወይ ኣለርጂ ከምጽእ ዝኽእል 

ባእታ ካብ ዝተፈላለዩ ነገራት ክመጽእ 
ይኽእል። ካብ ዉሽጢ መንበሪ ገዛ 
ጀሚርካ ክሳብ ኣብ ከባቢ ዝርከብ 
ነገራት ምጥቃስ ይከኣል።  ኣለርጂ 
ከስዕቡ ካብ ዝኽእሉ እዞም ዝስዕቡ 
ምጥቃስ ይከኣል።
•	 ብዓይኒ ክርኣዩ ዘይክእሉ 

ደቀቕቲ ሂወታውያን፡  እዚኣቶም 
ኣብ መብዛሕትኦም ናይ ገዛ ንብረት 
ይርከቡ። እዞም ደቀቕቲ ፍጥረታት 
ብርሃን ናይ ምንጻግ ከምኡ'ዉን ጠሊ 
ካብ ሃዋህው/ ኣየር ናይ ምስሓብ 
ክእለት ይዉንኑ። ኣብ ምንጻፍ፡ 
መተርኣስ፡ ሳሎን፡ ሽጎማኖ ከኣ 
ብብዝሒ ይርከቡ። ነዞም ዝተጠቕሱ 
ብልቡጥ ማይ ገርካ ምሕጻብ፡ 
ምስትራር፡ ወይ'ዉን ፊንስትራ 
ምኽፋት፡ ቨንትሌተር ምጥቃም 
ነዞም ምልክታት ኣዝማ ከላዓዕሉ 

ዝኽእሉ ከጓድሎም ይኽእል።
•	 ካብ እንስሳታት ዝርከቡ 

(animal dander)፡  እንስሳታት ከም 
በዓል ድሙ፡ ከልቢ ቀንዲ እሙን 
ዓርክን መዋዕልትን ደቂ ሰባት’ዮም። 
ብፍላይ ኣብዚ እዋን’ዚ ኣብ ዝማዕበላ 
ሃገራት እቲ ዕርክነት ኣዝዩ ዝዛየደ 
ይመስል። ምስ እዞም እንስሳታት 
ካብ ምጽዋትን ምዝንጋዕን ሓሊፉ፡ 
ምሕቋፍን ኣብ ዓራት ከይተረፈ 
ብሓንሳብ ምድቃስን ይርአ’ዩ። ካብ 
ከምዚኦም ዝኣመሰሉ እንስሳታት 
ቀጻሊ ካብ ቆርበት ዝርግፍ ወይ'ዉን 
ካብ ምራቕ፡ ቀልቀልን ሽንትን ዝወጽእ 
ኣለርጂ ዘምጽእ ባእታ ኣሎ። ናብ 
ኣቑሕት ገዛ፡ ክዳውንቲ፡ ምንጻፍን 
ካልእን ከኣ ክዓልብ ይኽእል። 
ካልኦት እንስሳታት ከም ማንቲለ፡ 
ኣናጹ፡ ኣዕዋፍ'ዉን ተመሳሳሊ ኣለርጂ 
ዘምጽእ ባእታ ከም ዘለወን ይግለጽ። 
•	 ዋህዮኣዊ ዘርኢ ሰበባ፡  

እዚኣቶም ኣብ ራሕሲ ወይ ጠሊ 
ዘለዎ ቦታ መናፊት ኣየርኮንዲሽን፡ 
ሻወር፡ መዕገቲ ማይ፡ ማይ ዘዝሩቑ 
ባስካታት፡ ጋብላታት . . . ወዘተ 
ይርከቡ። ብፍላይ መዓልታዊ 
እንተዘይጸርዮም ዋህዮኣዊ ዘርኢ 
ከማዕብሉ ስለ ዝኽእሉ ብጥንቃቐን 
ጽሬትን ክትሓዙ ይግባእ። ዝኣረጉ 
መጽሓፍቲ፡ ጋዜጣ፡ ክዳን ኣብ ገዛ 
ክኽዘኑ ኣይግባእን። ምኽንያቱ ነዞም 
ዝበሃሉ ዘለዉ ዋህዮኣዊ ዘርኢ ምቹእ 
ስፍራ ስለዝኸዉን።
•	 ድዱዕ፡ ድዱዕ ሓደ 

ካብቶም ኣብ ገዛ ወድሰብ ዝነብሩ 
ካብ ዓይነታት ሓሳኹ’ዩ። ድዱዕ ኣብ 
ምዉቕን ብቐሊሉ ማይን መግብን 

 ኣብ ቆርበት ብዙH ዓይነት 
ሕማማት ይርአዩ እዮም። ሓደ 
ካብዚኣቶም ከኣ ብረኽሲ ፋንገስ 
ዝመጽእ ዙዕ ምጥቃስ ይከኣል። ዙዕ 
ዝበዝሕ እዋን ሃሳስ ጻዕዳ ዝመስል 
ኮይኑ ኣብ ከባቢ ክሳድ፡ ዓንዲ 
ሕቖን ቀላጽምን ይርአ። ካልእ 
ምልክት ዘይብሉ ስለዝኾነ፡ ዙዕ 
ዘለዎ ሰብ ስክፍታኡ ኣብ ቆርበት 
ዘርእዮ ምቅይያር ናይ ሕብሪ’ዩ። 
ሳሕቲ ግን ቁሩብ ሳሓ የምጽእ’ዩ። 
ዙዕ ብብዝሒ ኣብ መንእሰያት 
ይኽሰት። እዚ ይኹን’ምበር ኣብ 
ህጻናት ክሳብ ትሕቲ ሓደ ዓመት 
ከም ዝርአ’ዉን መጽናዕትታት 
ይሕብሩ።
እዚ  ማላሰዚያ(malassezia) 

ብዝበሃል ቅብኣት ዝፈቱ ዓይነት 
ፋንገስ ዝኽሰት ኮይኑ፡  ኣብ 
ቆርበት ዝቕመጥ’ዩ። እዚ ማለት 
እዚ ድቀ ሂወታዊ፡ ኣብ ቆርበት 
ናይ ዝኾነ ሰብ ይርከብ ንምባል’ዩ። 
ገለ ኣቃላዕቲ ምኽንያታት ምስ 
ዝረክብ ድማ ነዚ ዕድል ተጠቒሙ 
ዙዕ ከምጽእ ይኽእል።  ሃሩር፡ ጠሊ 

ዝረኽብሉ ቦታ ይመርጹ። ልክዕ 
ከምዞም ኣብ ላዕሊ ዝተጠቕሱ ከኣ 
ኣለርጂ ከምጽኡ ይኽእሉ’ዮም። 
ንህላወ ድዱዕ ጸረ ሓሳኹ መድሃኒትን 
ጽሬት መንበሪ ገዛ ብምዝውታር 
ክግታእ ይኽእል።

ቁጥዐ ዘምጽኡ ባእታታት

•	 ካብ ናይ ኣታኽልቲ 
ዕንባባታት፡ ኣትክልቲ ገለ ካብቶም 
ዝጥቀሱ ምንጪ ናይ ኣለርጂ’ዮም። 
ዝተፈላለዩ ኣትክልቲ ኣብ ዝተፈላለዩ 
ወቕቲ ኣለርጂ ከምጽኡ ይኽእሉ። 
ካብ ዓበይቲ ኣግራብ፡ ሳዕሪ፡ ጻህያይ፡ 

ዙዕ
ዝበዝሖ ቦታ፡ ረሃጽ ከምኡ’ዉን 
ኣብ ቆርበት ዝልከዩ ቅብኣት ንዙዕ 
ከቃልዑ’ዮም። እዞም ዝተጠቕሱ 
ኩሉም ኣብ ቆርበትና ቅብኣት 
ክውስኽ ተራ ኣለዎም።
 ዙዕ ካብ ሰብ ናብ ሰብ 

ኣይመሓላለፍን’ዩ። ብምትንካፍ፡ 
ብሳምና ወይ ብኽዳን ዝመሓላለፍ 
ዝመስሎም ብዙሓት ሰባት ኣለው። 
እዚ ግን ግጉይ ርድኢት ምዃኑ 

ምግንዛብ የድሊ። ብጉድለት ጽሬት 
ዝመጽእ’ውን ኣይኮነን።
ዙዕ  መድሃኒት ብምውሳድ 

ክፍወስ ይከኣል’ዩ። ካብቶም 
ንዙዕ ከቃልዑ ዝኽእሉ ነገራት 
ምስ እንእለ ከኣ ንፍወሳ ዝቐለለ 
ይኸውን። ሕብሪ ቆርበት ናብ 
ንቡር ክምለስ ግዜ ክወስድ 
ይኽእል’ዩ። ዙዕ ናይ ምምልላስ 
ተኽእሎ’ዉን ኣለዎ። 

ሓሰር/ ዱርቋ ክመጽእ ይኽእል። 
ምልክታት ምስ ወቕቲ ምስ 
ዝትሕሓዝ ምንጪ ቁጥዐ ዘምጽእ 
ባእታ ካብ ዕንባባታት ክኸዉን 
ከምዝኽእል ኣብ ምልላይ ኣለርጂ 
ኣገዳሲ’ዩ።
•	 ክስርስሩ ዝኽእሉ፡ ከም 

በዓል ሽጋራ ዝተበከለ ኣየር፡ ቡታ 
ጋዝ፡ ጨና። ኣዝማ ዘለዎ ሰብ 
ሽጋራ ከትክኽ የብሉን። ወይ'ዉን 
ኣብ ጥቓ ኣዝማ ዘለዎ ሰብ ኮይንካ 
ሽጋራ ምትካኽ ኣይግባእን። ሽጋራ 
ሽግር’ምበር ጥቕሚ ስለ ዘይብላ 
ብሓፈሻ ክትዉገድ ይግባእ።
•	 ስነ-ቀመማት፡ ገለ ገለ 

ስነ-ቀመማት ንምልክታት ኣዝማ 
የጋድዱ። ኣብ ስራሕን ኣብ 
ኢንዱስትሪታትን ንዝተፈላለዩ 
ቀመማት ምቅላዕ ከጋጥም ይኽእል። 
ምልክታት ቁጥዐ ኣካላት ወይ'ዉን 
ኣዝማ ኣብ ስራሕ ቦታ ምስ ዝመጹ፡ 
ምንጪ ቁጥዐ ኣብ ከባቢ ስራሕ 
ከምዘሎ ምግንዛብ የድሊ።
ስለዚ ምንጪ ቁጥዐ ኣካላት ካብዞም 

ኣብ ላዕሊ ዝተጠቕሱ ባእታታት 
ክኾኑ ይኽእሉ። ምልክታት ብዕቱብ 
ምክትታልን ምስትብሃልን ከኣ ክልለዩ 
ይኽእሉ። ምኽንያቱ ምልላይ፡ ደሓር 
ከኣ ምውጋድ ኣለርጂ ዘምጽእ 
ባእታ ቀንዲ ፍወሳ ብቁጥዐ ዝመጹ 
ሕማማት ስለዝኾነ።

ዳሃብ
 ዳዊ

ት -
 ቤተ

ልሄም
 ታደሰ

ምልክታ ጨረታ

ኢንስቲትዩት ቴክኖሎጂ ኤርትራ ማይ-ነፍሒ ኣብ ላዕለዋይን ታሕተዋይን ክልቲኡ ካምፓስ ንተማሃሮን ኣባላትን 
ኣገልግሎት ዝህብ መዘናግዒ ማእከልን ንኣሽቱን ትካላት ካብ ዕለት 2/9/2014 - 30/06/2016 ንክልተ ዓመት ናይ 
ትምህርቲ ግዜ ዝጸንሕ ውዕል ንዕዉታት ግቡኦም ዘማልኡ ተጫረትቲ ከካሪ ስለዝደለየ፡ ግዱሳት 

ተጫረትቲ ከማልዎ ዘለዎም፦

1. ናይ ነፍሲ ወከፍ ትካል ናይ 2013 ዝተሓደሰ ንግዲ ፍቓድ።
2. ንመኽበሪ ጨረታ ዝኸውን ተመላሲ ገንዘብ በዚ ኣብ ታሕቲ ንነፍሲ ወከፍ ትካል ተመዲቡ ዘሎ ናቕፋ C.P.O 
ከትሕዙ።
3. ተጫረትቲ ዘይምለስ 100 ናቕፋ ብምኽፋል ሰነድ መብርሂ ጨረታ ይመልኡ።
4. ጨረታ ካብ ዝወጸሉ ዕለት ጀሚሩ ንዓሰርተ ሓሙሽተ መዓልቲ (15) ክፉት ኮይኑ ንጽባሒቱ ኣብ ናይ ስራሕ 
ሰዓታት ሰዓት 10፡00 ቅ/ቀ ተጫረትቲ ወይ ውን ሕጋውያን ወከልቶም ኣብ ዝተረኽብሉ ይኽፈት።
5. መኽበሪ ጨረታ ብC.P.O ነፍሲ ወከፍ ተመላሲ ዝኸውን።

1. ክልተ ትካላት ቤት ሻሂ        ነፍሲ ወከፍ ትካል     80,000 ናቕፋ
2. ክልተ ትካላት እንዳ ዱኳን      ነፍሲ ወከፍ ትካል     30,000 ናቕፋ
3. ክልተ ትካላት እንዳ ቀምቃማይ   ነፍሲ ወከፍ ትካል     10,000 ናቕፋ
4. ክልተ ትካላት እንዳ መሻጢት    ነፍሲ ወከፍ ትካል     10,000 ናቕፋ
5. ክልተ ትካላት እንዳ ፎቶ ኮፒ    ነፍሲ ወከፍ ትካል     15,000 ናቕፋ
ንተወሳኺ ሓበሬታ ኣብ ኢንስቲትዩት ቴክኖሎጂ ኤርትራ ኣብ ኣሃዱ ዕድጊ ብምምጻእ ወይ ብቁ.ስልኪ 08202671 
ብምድዋል ምውካስ ይከኣል።
ኢንስቲትዩት ቴክኖሎጂ ኤርትራ ዝሓሸ ኣማራጺ እንተረኺቡ ብኸፊል ወይ ብምሉኡ ናይ ምስራዝ መሰሉ 
ዝተሓለወ እዩ።

ኢንስቲትዩት ቴክኖሎጂ ኤርትራ

ምልክታ
ብስም ወ/ሮ ኣኽበረት መሓሪ ተወልደ ዝተመዝገበ ብቁ/ፍቓድ 
ዋኒን ASL00034695 ዝኾነ ኣብ ዞባ ማእከል ንኡስ ዞባ ገዛ ባንዳ 
ጀልሃንቲ ቁ/ገዛ 39 ዝርከብ ናይ ጽርበት ሓጺንን ዕንጨይትን 
ትካለን ንኣቶ ተስፋልደት መሓሪ ተወልደ፡ ሸይጠሉ ስለዘለኹ ብስም 
ሸያጢት ዝኽፈሎ ዕዳ ኣሎኒ ወይ ይግባኣኒዩ ዝብል ኣካል እንተደኣ 
ሃልዩ እዚ ምልክታ እዚ ካብ ዝወጸሉ ዕለት ጀሚሩ ክሳብ 30 መዓልቲ 
ስልጣን ንቤ/ፍ ተቓውምኡ የቕርብ። እንተዘይኮይኑ ዝቃወም ኣካል 
ከምዘየለ ተቖጺሩ ናብ ስም ዓዳጋይ ከምዘመሓላለፍ አፍልጥ።

ወ/ሮ ኣኽበረት መሓሪ ተወልደ

ምልክታ
ብስም ወ/ሮ ኤልሳ ሳህለዝጊ መሓሪ፡ ዝተመዝገበ ብቁ/ፍቓድ ዋኒን 
ASL00035260 ዝኾነ ኣብ ዞባ ማእከል ንኡስ ዞባ ጋላነፍሒ 
ጎደና ዓዲጓዕዳድ ቁ/ገዛ - ዝርከብ ናይ እንዳ ቺክሊስታ ትካለን 
ንኣቶ ሰለሙን ኢሰያስ ተኽለኣብ ብውህብቶ ስለዝሃብክዎ ብስም 
ውህብቶ ወሃቢት ዝኽፈሎ ዕዳ ኣሎኒ ወይ ይግባኣኒዩ ዝብል ኣካል 
እንተደኣ ሃልዩ፡ እዚ ምልክታ እዚ ካብ ዝወጸሉ ዕለት ጀሚሩ ክሳብ 
30 መዓልቲ ስልጣን ንቤ/ፍ ተቓውምኡ የቕርብ። እንተዘይኮይኑ 
ዝቃወም ኣካል ከምዘየለ ተቖጺሩ ናብ ስም ዓዳጋይ ከምዝመሓላለፍ 
አፍልጥ።

ወ/ሮ ኤልሳ ሳህለዝጊ መሓሪ

ስርሓት ዓዲ ጥልያን ዝኾነ ብሽክለታታት ብምኽንያት በዓል ቅዱስ ዮውሃንስ ብኣጋጣሚ ትካልና ካብ 1 
መስከረም  - 20 መስከረም ዓቢ ምጉዳል ዋጋ ጌሩ ስለዘሎ፡ ብጽሑና ይብል።

ኣድራሻና፦ ከባቢ ማይ ኣባሻውል ጥቓ እንዳ ሚኒባስ ጎደና ዓዲ ሽሩም ቁጽሪ ገዛ 17 ቁጽሪ ተሌፎን 
07143009 ክትውከሱና ብኽብሪ ንዕድም።

ብሽክለታ ዶሪስ

 

         
     ሓ ድ ስ  መ ጽ ሓ ፍ 

 ፍቕራውን ማሕበራውን ዛንታታት  
 ፍሉይ ቅዲ ኣዘናትዋ 

           ሓጸርቲ ዛንታታት 
ጽ ላ ል  ወ ርሒ 

Mob.07492060 

ን2ይ ግዜ ዝወጽእ ዘሎ ጨረታ

ሚኒስትሪ ዜና ኣብ ቀጽሪ ቤት ጽሕፈት ዘሎ ካፈተርያ ከጫርቶ ስለዝደለየ ግዱሳት ተጫረትቲ 
ይዕድም።

1. ናይ 2014 ዝተሓደሰ ፍቓድ ንግድ ዘለዎ።
2. ምልክታ ጨረታ ኣብ ጋዜጣ ሓዳስ ኤርትራ ምስ ወጸ፡ 15 (ዓሰርተ ሓሙሽተ) መዓልታት ክፉት 
ይኸውን።
3. ሳንዱቕ ጨረታ ንጽባሒቱ ልክዕ ሰዓት 3፡00 ድ.ቐ ተጫረትቲ ወይ ሕጋውያን ወከልቶም ኣብ 
ዝተረኽብሉ ይኽፈት።
4. መኽበሪ ጨረታ 5,000.00 ናቕፋ (ሓሙሽተ ሽሕ ናቕፋ) ብጥረ ገንዘብ ይተሓዝ።
5. ንተወሳኺ ሓበሬታ ኣብ ቤት ጽሕፈት ሚኒስትሪ ዜና ቁጽሪ 14 መጺእኩም ቅጥዒ ክትወስዱ 
ትኽእሉ።
6. ሚኒስትሪ ዜና ዝሓሸ ኣማራጺ እንተረኺቡ በዚ ጨረታ እዚ ኣይግደድን እዩ።

ሚኒስትሪ ዜና

ምልክታ ጨረታ

ጨ/ትም/ዞባ ጋሽ ባርካ ንኣሕደርቲ ኣብያተ ትምህርቲ  ኣቑርደት፡ ጎኘ፡ ፎርቶ፡ ንተማሃሮ መግቢ ዝኸውን ኣሕምልቲ ዕንጨይቲ 
መሳርሕን  ካብ ዕለት 20 መስከረም -  ታሕሳስ 29/12/2014 ዘቕርቡ ግዱሳት ተጫረትቲ ይዕድም።

ክማልኡ ዝግብኦም
1. ናይ 2013 ዝተሓደሰ ንግዲ ፍቓድ ኮፒ የትሕዙ።
2. መኽበሪ ጨረታ 10,000.00 ናቕፋ ብካሽ ወይ C.P.O የትሕዙ።
3. መጫረቲ ፎርም ዝርዝር ሓበሬታ ካብ ቤ/ጽ/ጨ/ትምህርቲ ዞባ ጋሽ ባርካ ይወስድ። ንዝያዳ ሓበሬታ
ብቁ.ቴሌፎን 731216/ 731042 ተወከሱ።
4. ጊዜ ጨረታ ክሳብ 17/9/2014 መስከረም ክፉት ኮይኑ ንጽባሒቱ 18/9/2014 መስከረም 2014 ሰዓት
11፡30 ቅ/ቀ ተጫረትቲ ወይ ወከልቶም ኣብ ዝተረኽብሉ ይኽፈት።
5. ቤ/ጽሕፈትና ዝሓሸ ኣማራጺ እንተረኺቡ በዚ ጨረታ ኣይግደድን’ዩ።

ጨ/ትም/ዞባ ጋሽ ባርካ

ምልክታ
ብስም መዋቲ ነፍ/በዓል ቤተይ ኣቶ ኣለም መንኣመኖ ተኽለ 
ዝፍለጥ ኣብ ምምሕዳር ከባቢ ዓርበረቡዕ ከባቢ ሸግርኒ ካብ ኣስመራ 
5 ኪሎ ሜትር ርሒቓ ትርከብ ዘላ ናይ ትካለ ገዛ ሰነዳት ብምልኡ 
ስለዝጠፍኣኒ፡ ረኺበዮ ወይ ብዕዳ ሒዘዮ ኣለኹ ዝብል እንተሎ፡ 
ብቁ/ቴሌፎን 07136642 ክሕብረኒ። እንተዘየሎ ግና፡ መተካእታ 
ክወሃበኒ ክሓትት ምዃነይ አፍልጥ። ንዓይ ንኣመልካቲት በዓልቲ 
ቤቱ ወ/ሮ መኣዛ ዑቕባይ መድሃኔ ጥራይ ትምልከተኒ ስለዝኾነት 
ዝቃወም ወይ ድማ ንዓይ ይምልከተኒ እዩ ዝብል ሰብ ምስ ዝርከብ 
ይቕረብ።

 ወ/ሮ መኣዛ ዑቕባይ መድሃኔ

VACANCY ANNOUNCEMENT

 Bisha Mining Share Company is inviting applicants for the 
following positions for Bisha site project;   
  

Instrumentation Technician (01)1.	

        Major Duties and responsibilities

Skilled trade – Instrumentation calibrations and installation, •	
fault finding and optimization of instrumentation equipment 
to set standars.
Routine maintenance check and performance on •	
instrumentation
Plan job to maximise efficient use of available time and •	
material
To ensure safe and correct working practises at all time•	
Job exist to provide continuse operations and performance of •	
all instrumentation and related functions of instrumentation 
installation to existing and new installations.  
Be able to work with people and to supervise co-workers•	
To do fault finding in such a manner not to damage •	
equipment or injure people
To keep all registers up to date and time sheets signed.•	
Intimateknowlege of Temperature, Density, Mass, Flow, •	
Pressure, Level type instrumentaion; Variable speed drives 
(VSD) for motor control; PLC and SCADA programming 
will be an advantage or basic programming skill will help 
e.g visul basic.

  
         Profile: Qualifications and Experience

Formal Education, 
Certifications or 
Equivalents

Formal training in electrical/ 
instrumentation light current trade with 
proof of test passed including technical 
certificate in trade theory.

Working experience 
– Nature & length

5years post trade certificate experience 
of which at least 3 years must be in a 
mining environment involved with 
process plant maintenance 

Other skill and 
ability 

Fluent in spoken and written English. 
Must have computer skill including 
MS word, excel and power point 
presentation.

L e a d e r s h i p 
experience 

Must have leadership and some 
supervision experience

OFFICE CLEANERS CREW LEADER (01)2.	
    

       Position Overview and Key Responsibilities:-

 Ensure janitors or cleaners are designated according to the •	
number offices building.
 Ensure his/ her presence ate working site.•	
 Ensure office buildings are properly cleaned and neat at all •	
time.
 Make sure debris is removed and trash receptacles are •	
empty by the crew.
 Ensure enough cleaning tools and items are available in •	
stock.
 Ensure windows, glasses and mirrors properly cleaned and •	

curtained.
 Ensure toilets are cleaned and toilet items are available at all •	
times.
 Ensure housekeeping of building kitchen is in good manner •	
and items are kept clean and washed.
 Ensure insecticides are sprayed to prevent of insect and •	
rodents.
 Initiate work requests of any identified repairs of office •	
furniture’s and items.
 Manage workers and keep records data regarding work •	
assignments, personnel actions, and prepares periodic reports.
 Other related jobs as required by supervisor.  •	

       Profile: Qualifications and Experience

Formal Education,
Certification or 
Equivalents

College or High school graduate

Working Experience -
Nature and length of 
time

Two years of work experience in related 
fields 

Leadership Experience
Nature and length of 
time

Ability and experience of producing required 
reports

Other skills and abilities 
Knowledge of computer M/ S offices
Knowledge of the equipment, materials 
and chemicals needed for the work.

General Information and Other Requirements for the Above 
Positions:

Place of work :       Bisha site•	
Type of contract:  indefinite period•	
Salary:                    As per Company salary scale•	
Additional requirement for Nationals: •	
 1. Provide evidence of completion or exemption from National •	
service 
 2. Present release paper from current/last employer •	
3. Testimonial documents to be attached (CV, work experience •	
credentials, a copy of your        National Identity Card etc.).

 Application documents will not be returned back to sender •	
and.
 All applications should be sent through the post office•	
Deadline for application:   10 days from the day of publication •	
in the Newspaper.
Address:  Please mail your applications to;•	

           Bisha Mining Share Company, 
           P. O. Box 4276 Asmara, Eritrea 

Note to Eritrean applicants:
Please send a copy of your application to
Ministry of Labor and Human Welfare
Department of Labor
P.O.BOX 5252, Asmara, Eritrea

(2) "መዝገበ ቃላት ግእዝ-ትግርኛ" ብቀሺ ኢሳይያስ ኃ(ሓ)ይለአብ፥ 133 ገጻት፥ 2013፥ ኣስመራ
እዛ ብቀሺ ኢሳይያስ ኃ(ሓ)ይለአብ ዝተዳለወት ሓጻር መዝገበ-ቃላት ማእለያ ዘይብሉ (ዘአልቦቱ ኁልቍ) ጌጋታት ጠርኒፋ ትርከብ ኣላ። 

ካብቶም ኣዝዮም ብዙሓት ዝኾኑ ናይ ግዕዝን ናይ ትግርኛን ኣጸሓሕፋ ኮነ ትርጕም ብጌጋ ቀሪቦም ዘለዉ ቃላት ብሓጺሩ በዚ ቀጺሉ 
ዝስዕብ ሰሌዳ ክንግንዘብ ንኽእል ኢና። 
ኣብ ሓጹር ዝርአ ዘሎ ምልክት (*) ተሓንጊጦም ቀሪቦም  ዘለዉ ቃላት ካብ ናይ ሊቀ መዘምራን የማነ ብርሃን ወልደ ገብርኤል 

መዝገበ-ቃላት ከይተኣረሙ ዝተቐድሑ ጌጋታት እዮም።

ገምጋም ሓሙሽተ መዝገበ-ቃላት
ግዕዝ-ትግርኛ

ገጽ ግዕዝ ትግርኛ እሩም ግዕዝ እሩም ትግርኛ

1 (1) ሀለል ምልአተ ወርሒ ህለል ምልኣት ወርሒ

1 (2) ሀላ ሓጢኣት ሀላ ወንጌል

---- ---- ---- ሓሊባ ሓጢኣት

1 (3) ሀረፈ ሃረፈ፡ ሰከዐ ሐረፈ ሃረፈ፤ ሰስዐ

1 (4) ሀቡ ሃቡ፡ አደ ሀቡ  ሃቡ። እንኩ፤ 
ንዑ፥ ኣደ ሕዝቅያስ

1 (5) ሀንበበ ሓንበጠ፡ ፈረየ ኀ(ሐ)ንበበ ፈረየ፥ ሓንጠበ፥ 
ሓንዘዘ

1 (6) ሀንሶት ሜዳ፡ ጎልጎል ህንሶት ----

1 (7) ሀይመነ አመነ፡ ተአመነ፡
ሃይማኖትገበረ

   
   ----

ኣመነ፥ ኣማኒ ኮነ፤ 
ተኣመነ፤ ሃይማኖት 
ተቐበለ

1 (8) ሀዶ ሓዊ፡ ቀትሪ ሀዶ ጸሓይ ቀትሪ፡   
ጨው ቀትሪ  

1 (9) ሀገሪት ወላዲት ሃገር* ሀ(ሐ)ገሪት ወዲ ዓዲ፥ ወዲ 
ከባቢ

1 (10) ሃላንሶን* መጠምጠምያ፡ 
ሻሽ

ሄላንስን ----

1 (11) ሂጳጳ ዐይነት አሞራ ሂጳጳ ዘይበርር ዓብዪ 
ኣሞራ

1 (12) ሄልጳጳ* ደዌ* ሄልጳጳ ሕማም

---- ---- ---- ኤልጳጱ ደዌ

1 (13) ሄሌዎቱ መጋብኣያ፡ 
ኣዳራሽ

ሄኔሌዎቱ ኣዳራሽ . . .

1 (14) ሄጴኔጱ* ደገ ሰላም ሄጴላጱ ደገ-ሰላም

1 (15) ሄጶጲ አሞራ ሄጶጳ ዓይነት ኣሞራ፥ 
ራዛ stork

2 (16) ህሮ መንዲል ኅ(ህ)ሮ መንደል chisel

2 (17) ህያክቶስ* ሕብራዊ ግምጃ* ህያክንቶስ ዕንቊ

2 (18) ለምሐ* ዞረ* ለምሐ ለምዐ

2 (19) ለምጴኔ* ዓራት፡ መተርኣስ፡ 
ዝፋን

ለምጴኔ ዝፋን

---- ---- ---- ልንጰኔ ዓራት፤ 
መተርኣስ፤ መኸዳ"  

---- ---- ---- ለንጴኔ ናይ ክብሪ 
መንበር

3 (20) ለቢናጦር* እጅገ ዘይብሉ 
ቀምሽ

ለቢጦናር ----

3 (21) ለከወ* ፈዘዘ፡ ደንዘዘ፡ 
ብነገር ተንከየ*

---- (ንዓይኒ) ፈዘዘ

3 ለከፈ ተንከፈ፥ ተንከየ ለከፈ ለኸፈ፥ ተንከፈ

3 (22) ለውለወ ኣህተፍተፈ፡ 
ኣምበሃቘ

ለውለወ ኣምበሃቘ። 
መልሓሱ ኣውጺኡ 
ወዝወዘ

4 (23) ለጥሐ* ገበረ፡* ሰርሐ ለጥ"ሐ ገበ"ረ፥ ግብሪ 
መንግስቲ ከፈለ

4 (24) ለጥር* ሕልቂ ለጥር ነጥሪ (454 
ግራም)

4 (25) ሊቢጦን* እጅገ ዘይብሉ 
ቀሚሽ

ለቢጦን ----

5 (26) ላህለወ ከርፈሰ፡ ሰርሐ ላህለወ ከርፈስ ሰርሐ

---- ላህሎ ከርፈስ ---- ----

5 (27) ላህል* ቀሓር፡* ዓሶ ላህብ ረስኒ፤ ዓሶ fever: 
malaria

5 (28) ላሜኣ መስአ፡ ባዴላ ላሜዳ መስአ 
winnowing-fork

5 (29) ላፓ* ሳዕሪ ለፓ ----

5 (30) ሌስየ ሌለየ ፈለየ፡ 
መመየ

ሌለየ ለለየ፥ ኣለለየ፥ 
ፈለየ

5 (31) ልሁደ ሓንቀቐ፡ ለዘበ ልሕደ ሓንቀቐ፤ ለዘበ

---- ---- ---- ልህድ ኣረጊት

---- ---- ---- ልሕድ ሕንቁቕ

6 (32) ልእድ* ጠስሚ፡ ልኻይ ለስድ ለስዲ፥ ጠስሚ፥ 
ልኻይ

                      ሓበሬታ
   ኣብዘን ዝቕጽላ ዓምዲታት  እዘን ዝስዕባ ትሕዝቶታት ክእንገዳ እየን፡
1. ብዶ/ር ሐዲስ ገብረ መስቀል ዝተዳለዉ ጽሑፋት፡ 
   ሀ. ኣብ ሓሙሽተ መዝገበ-ቃላት ግዕዝ-ትግርኛ  ዘተኰረ ግምገማ።
   ለ. ግምገማ “ምዕቡል መዝገበ-ቓላት እንግሊዝኛ-ትግርኛ” 
2. ብዛዕባ ተደገምቲ ፊደላት ብግርማጽዮን የማነ    
3.  ‘ሓደ ድምጺ ሓደ ፊደል’፡ ትግርኛዊ ኣገባብ

7 (33) ሐለቐ ከበበ፡ ዙርያ ኮነ ሐለቀ ዘወ"ረ፥ ዙርያ 
ፈጸመ

8 (34) ሐሴን* ሽሾ* ሐሴን መራሕ ማይ 
dragonfly

9 (35) ሐፍኖት ቤት መስተ፡ ቤት 
መሸጣ ስጋ፥ እንዳ 
ኣጋይሽ

ሐኖት ቤት መስተ፥ 
ቤት መሸጣ ስጋ፥ 
መዕረፍ ኣጋይሽ

9 (36) ሒጲ ሕማም ሔጱ ሕማም

11 (37) ሕንጽዋል* ሓርኢ እኽሊ* ሕንጽዋል ሰዓዕ፤ ሓምበል 
foul weeds

12 (38) መህጸ* ተዳህለ* ምሕፀ(ጸ) ሃደመ። ጸረፈ፥ 
ነቐፈ፥ ተንከፈ 

12 (39) መልክያስ* መልክዐና* መልክያስ መልእኽተኛ፥ 
ልኡኽ

13 (40) መልሐተ* ጸሃየ መልሖተ ----

13 (41) መሰጠ* መሰጠ፡ በርሐ፡ 
ከተረ፡ መንዝዐ* 

መሠ(ሰ)ጠ መንዝዐ፥ መንጠለ

---- ---- ---- መለጠ መለጠ ። ለሓጸ

13 (42) መስቀር መስኮት መስቀር መርከብ ። ታቦት

---- ---- ---- መስኮት መስኮት

14 (43) መንከሰ* ከኣለ* መንከስ መንከስ፤ ምንጋጋ

---- ---- ---- መንገረ ከኣለ፥ ተጸመመ፤ 
ተጻወረ endured 

14(44) መፍከነ መኽፈነ፡ ጥርሑ 
ኮነ

መከነ ቦታ ኮነ

---- ---- ---- መክነ መኸነ፥ ፍረ 
ዘይብሉ ኮነ፥ ባዶ ኮነ

15 (45) መኵየ* መከተ፡ ኣነጻጸረ፡ 
ሓለወ፡ ተኸላኸለ*

መዀ"የ መከተ፤ተኸላኸለ፤ 
ተወራረደ፤ ተጃህረ፥ 
ደንፍዐ

15 (46) መዘገ* ከተረ፡ መንዝዐ፡ 
ተወንጨፈ*  

መዘገ መንዝዐ፥ መንጠለ

16 (47) መፍጸ መጸጸ፡ በዅዐ መፀ (መጸ) በዅዐ፥ መጺጽ 
ኮነ። መባዅዕቲ ኮነ

16 (48) መስቀል* መስቀል፡ 
መስቀሊ፡ ታቦት፥ 
መርከብ*

መስቀል መስቀል

---- ---- ---- መስቀር ታቦት። መርከብ

17 (49) መስነቅት* ለቘታ፡ ሳንጣ፡ 
ማሕፉዳ*

መስነቅት    ክሽነ

---- ---- ---- መስነቅ ለቘታ ሳንጣ፤ 
ማሕፉዳ፤ ናይ ኢድ 
ቦርሳ

17 (50) መስአ* መስአ* መስዔ መስአ pitchfork

17 (51) መግረድ ክቡር ሓምላይ 
እምኒ

መረግድ ሓምላይ ወይ 
ቀጠልያ ክቡር 
እምኒ emerald

18 (52) መርዱድ* ለቘታ* መርዴድ ለቘታ

19 (53) መቅዘ ማሕጸ፡ ፋስ፡ 
ምሳር፡ መቘጥቈጢ፡ 
ጎዘሞ

መቅለዝ መጽረቢ፥ ምሳር፥ 
ፋስ፥ ማሕጸ

---- ---- ---- መቍለዝ መቘጥቈጢ፤ 
ጐዘሞ

---- ---- ---- መቅለዘ ጸረበ

19 (54) መትአንግል ቈዛሚ፡ መማረሪ መትአንተል መጕረምረሚ፤ 
መዕዘምዘሚ

ብዶ/ር ሐዲስ ገብረ መስቀል

ሳልሳይ ክፋል

ቋንቋ ምልክት - ቋንቋ ኣደ ጽሙማን
ያሲን ሳልሕ (ያኒ)                       

ኣብ ሃገርና ብዝተፈላለየ ምኽንያታት 
- ኲናት፡ ሓደጋ፡ ባህርይ፡ ሕማምን ካልእን 
ንስንክልና ዝተቓልዑ ዜጋታት ኣለዉና። 
እዞም ዜጋታት ተረባሕቲ ናይ ኩሉ ዓይነት 
ዕድላትን ኣፍረይትን ኮይኖም ኣብ ምዕባለ 
ሃገር መሪሕ ተራ ክጻወቱን ነብሶም ክኽእሉን 

መንግስቲ በብእዋኑ ዝተፈላለዩ ደገፋትን 
ሓገዛትን ክገብረሎም ጸኒሑን ይገብረሎም 
ኣሎን። ካብ ስንክልና ሓደ ድማ ጽመት’ዩ። 
ጽመት ብዝተፈላለየ ምኽንያታት ዝኽሰት 
ኮይኑ፡ ሳዕቤኑ ብድምጺ ንዝወጹ ቃላት 
ክትሰምዕን ክትርዳእን ዘይምኽኣል እዩ።
ጽሙማን ነቲ ብምልክት ዝዛረብዎ 

መረዳድኢ ቋንቋኦም እንክትዕዘብ 
ክትግረምን “ብኸመይ ይረዳድኡ ኣለዉ?” 
ኢልካ ኣብ ባዕላዊ ትንተና ክትኣቱን 
ኢኻ ትድረኽ። ምኽንያቱ፡ ነቲ ስንክልና 
ዘይተቓልዐ ሕብረተሰብ ብዛዕባ ዝዛረበሉ 
ቋንቋ ኣደኡ እንተዘይኮይኑ፡ ብዛዕባ ቋንቋ 
ምልክት ብዙሕ ኣፍልጦ ስለዘይህልዎ። 
ጽሙማን ግን፡ ከምቲ ዓይነ-ስውራን 
ብረይል፡ ስንኩላን ኣእዳውን ኣእጋርን ከኣ 
“ሰብ ሰርሖ መሓውር” ዝጥቀሙ፡ ጽሙማን 
እውን ከረዳድኦምን ምሉእ ሓሳብ ክሰርሕን 
ዝኽእል ‘ቋንቋ ምልክት’ ኣለዎም። 
ስንኩላን፡ ከም ኩሉ ካልእ ዜጋ መሰሎም 

ተሓልዩ ተረባሕቲ ናይ ኩሉ ዕድላት፡ 
ኣብ ኩሉ ንጥፈታት ሃገር ተዋሳእትን 
ኣፍረይትን ኮይኖም እጃሞም ኣብ ምብርካት 
ይርከቡ ኣለዉ። ኣብ ኤርትራ ስንኩላን 
ዝጥርንፎምን ዝከታተሎምን ማሕበር 
ኣለዎም። ኤርትራውያን ጽሙማን ድማ 
ነቲ ብዝተፈላለየ ምኽንያታት ዘጋጠሞም 
ስንክልና ስዒሮም ከም ኩሉ ኣካል ሕብረተ-
ሰብ ነብሶም ክኢሎም ህይወቶም ክመርሑን 
ትስፉው መጻኢ ከቋምቱን፡ ኣብ ዳግመ 
ህንጻ ሃገሮም’ውን መሪሕ ተራ ክጻወቱን 
ዝከኣሎም ኣበርክቶ ምእንቲ ክህልዎም፡ 
ብትምህርቲ ክበስሉን ናይ ስራሕ ሞያ 
ከጥርዩን፡ ናይ ርክብ ጸገማቶም ዘቃልልሉ 
መንገድታት ዝድህስስ፡ ኣብ ትሕቲ ጽላል 
ሚኒስትሪ ዕዮን ሰብኣዊ ድሕነትን ብ6 
ሰነ 1998 ዝቖመ ናጻ ዘይመንግስታውን 

ማሕበር ኣለዎም።  
ሃገራዊ ማሕበር ጽሙማን ኤርትራ፡ ሰንበት 

31 ነሓሰ፡ ሚኒስተር ዕዮን ሰብኣዊ ድሕነትን 

ካሕሳይ ገብርሂወት፡ ኣባላት ማሕበር፡ 
ወከልቲ ሃገራውያን ማሕበራትን ዕዱማት 
ኣጋይሽን ካልኦትን ኣብ ዝተረኽብሉ፡ 4ይ 
ሃገራዊ ጉባኤኡ ብዓወት ኣቃኒዑ። 
ኣብቲ ዋዕላ ናይ “እንቋዕ ብደሓን 

መጻእኩም” ቃል ዘስመዐ ኣቦ መንበር 
ማሕበር ጽሙማን ኤርትራ ኣቶ መሓሪ 
ተወልደ፡ ማሕበር ጽሙማን ካብ ኩሉ ጾታ፡ 
ክሊ ዕድመ፡ ደረጃ ትምህርቲ፡ ጽሙማን 
ዜጋታት ወዲቡ፡ ካብ ዞባታት ሓሊፉ ክሳብ 
ኣብ ወጻኢ ሃገራት ውዳበኡ ብምስፋሕ 
ንዕብየትን ምዕባለን ጽሙማን ከይተሓለለ 
ይጽዕር ከምዘሎ ጠቒሱ፡ እቲ ማሕበር 
ከምቲ ዝድለ’ኳ ክስጉም እንተዘይከኣለ፡ 
ንጹር መደባት ሓንጺጹን ቀዳምነታት 
ሰሪዑን ከከም ኩነታቱን ኣድላይነቱን ኣብ 
ምሕያል ማሕበርን ምሕደርኡን ኣበርቲዑ 
ይሰርሕ ከምዘሎ ገሊጹ።
ሚኒስተር ዕዮን ሰብኣዊ ድሕነትን ኣቶ 

ካሕሳይ ገብርሂወት ኣብ ዘስመዖ ቃል 
ድማ፡ “ጉዳይ ስንክልና ንኹለን ስድራ-
ቤታትን ሕብረት-ሰብን ኣካላት መንግስትን 
ማሕበራትን ዝምልከት እዩ” ድሕሪ ምባል፡ 
መንግስቲ ኣብ ጉዳይ ስንኩላን መደባቱ 
ሓንጺጹ መነባብሮ ስንኩላን ንምምሕያሽ 
ኣበርክቶ ይገብር ከምዘሎ ኣረዲኡ። ብፍላይ 
ብደረጃ ሃገር መደብ ኮማዊ ሰረት ተሃድሶ 
ከም ቀንዲ ስትራተጂ ብምትእትታው 
ከምኡ’ውን ስንኩላን ብዓይነት ስንክልንኦም 
ብማሕበራት ከም ዝጥርነፉ፡ ማዕረ ዕድላትን 
ተሳታፍነትን ስንኩላን ንምርግጋጽ ኮም 
ሰረት ዝገበረ ጎስጓስ፡ ናይ ተሃድሶ መደባት፡ 
ኣሉታዊ ኣመላኻኽታ ሕብረተ-ሰብ 
ኣብ ልዕሊ ስንኩላን ክመሓየሽ ምኽኣሉ፡ 
ሃገራያውን ማሕበራት ስንኩላን ውዳብኤንን 
ንጥፈታተንን ብምሕያል ዘካይድኦ ጻዕሪ 
እወታዊ ምዕባለ ከምዝተረኽቦ ድማ 
ኣረዲኡ።

“ማሕበር ኣብዘን ዝሓለፋ 16 ዓመታት 
ዘካየዶም ንጥፈታትን ዝቐሰሞም 
ተመኩሮታትን ገምጊሙ ንመጻኢ ከም 

መንጠሪ ባይታ ክጥቀመሎም ይግባእ” 
ዝበለ ሚኒስተር ካሕሳይ፡ ጽሙማን ማእከል 
ናይ ምዕባሌኦም ክኾኑንን መትከል 
ርእሰ ሞርኮሳ ክሕንገጡን ዝያዳ ጻዕርን 
ስራሕን ከም ዝሓትት፡ ጸገማት ጽመት 
ከኣ ብተሳታፍነት መላእ ሕብረተ-ሰብ ስለ 
ዝፍታሕ ብትኹረት ክስራሓሉ ምዃኑ 
ኣረጋጊጹ።
መምህር ዘካርያስ ዮውሃንስ ኣብ 

ዘቕረቦ ጸብጻብ ስራሕ ከኣ፡ ማሕበር፡ ኣብ 
ዝተፈላለዩ ንጽሙማን ዝምልከቱ ሃገራዊ 
ጉዳያት መምስ ዝምልከቶ ኣካል ተዘራሪቡ 
ምቁጽጻርን ምክልኻልን ጽመት ዝቆጻጸር 
ማእከል መመርመሪ እዝኒ(ENT) ክኸፍት 
ከም መደብ ተታሒዙ ከምዘሎ ጠቂሱ፡ 
ሰለስተ ግዜ ብዝሃቦ ስልጠና ቋንቋ ምልክት 
ልዕሊ 50 ዝሰምዑ ሰብ ሞያ መማህራን፡ 
ኣባላት ፖሊስ፡ ደያኑ ሕግን ጋዜጠኛታትን 

ነቲ ቋንቋ ከምዝመለኽዎ ከምኡ’ውን 
ንዘይተማህሩን ብልምዳዊ ቋንቋ ምስ 
ስድራቤቶም ክረዳድኡ ዝጸንሑን ልዕሊ 

200 ዝኾኑ ጽሙማን በብዞብኡ ወግዓዊ 
ቋንቋ ምልክት ከምዝፈልጡ ከምዝገበረ 
ሓቢሩ። ብዘይካ’ዚ፡ ን234 ኣባላቱ ናይ 
ኮምፒዩተር፡ ፈለኛሞ፡ ማእለማ፡ ቪድዮ 
ካሜራ፡ ምሕደራ፡ ኣትለቲክስ፡ ቅብኣን 
ቅርጻን ሞያዊ ስልጠና ብምሃብ ነብሶም 
ክመርሑ ከምዝሓገዞም ኣረዲኡ።
“ቋንቋ ምልክት፡ ኣብ መላእ ሃገር 

ሓደን ዘይቅየርን፡ ኩለን ብሄራት ብሓባር 
ዝጥቀማሉ፡ ባህልን ኣነባብራን ህዝብናን 
ማእከል ዝገበረ ሃገራዊ ቋንቋ” ብምዃኑ፡ 
ሃገራዊ ማሕበር ጽሙማን ምስ መሻርኽቱ 
ብምትሕብባር ዛጊት ካብቲ ዘተባብዕ ዕማማቱ 
ብፍላይ ንጽሙማን፡ ወለድን ሞያውያንን 
ምምሃሩ ምዃኑ ዝጠቐሰ መምህር ዘካርያስ፡ 
ንምርምርን መጽናዕትን እትጠቅም 
ኣብ መፈጸምታኣ ክትበጽሕ ሽዱሽተ 
ዓመታት ዝወሰደት፡ ሽዱሽተ ሽሕ ቃላት 
ዝሓዘት መዝገበ ቃላት፡ ብትግርኛ፡ ዓረብን 
እንግሊዝኛን ዝተተርጎመት ክልተ ሽሕ 
ቃላት ዘለዋ ናይ ምልክት ቋንቋ መጽሓፍን 
ዶኮመንታሪ ፊልምን ኣዳልዩ ብ20 ሚያዝያ 
2011 ምዝርግሑ ናይዞም ዝሓለፈ ቀረባ 

ዓመታት ናይቲ ማሕበር ዝሓየለ ኣስተዋጽኦ 
ኢልካ ክጥቀስ ከምዝከኣል ድማ ኣስሚሩ። 
ሃገራዊ ማሕበር ጽሙማን ኤርትራ 

ብመሰረት ዝገበሮ መጽናዕቲ ብሃገር ደረጃ 
ልዕሊ 40 ሽሕ ጽሙማን ኣለዉ። 40 
ሚእታዊት ካብኣቶም ድማ ደቂ-ኣንስትዮ 
እየን። ብጠቕላላ 5804 ጽሙማን ኣብ 
ማሕበር ተጠርኒፎም ተረባሕቲ ኮይኖም 
ከምዘለዉ ክፍለጥ እንከሎ፡ ኣብ ዝሓለፈ 

ዓመታት ን234 ኣባላቱ ናይ ኮምፕዩተር፡ 
ስርሓት ዕንጸይቲ፡ ማእለማ፡ ምቕራጽ 
ቪድዮ፡ ምሕደራ፡ ቅብኣን ቅርጻን ካልእን 
ሞያዊ ስልጠና ሂቡ ኣሎ። 
ተሳተፍቲ ጉባኤ፡ ኣብ ዝቐረበ ጸብጻብ 

ድሕሪ ዘካየድዎ ዘተ፡ ካብ 6ይ ክሳብ 12 
ክፍሊ ዘሎ ኣካዳሚያዊ ትምህርቲ ብቋንቋ 
ምልክት ዝወሃበሉ ኣገባባት ቈላሕታ 
ክወሃቦ፡ ጽሙማን ማዕረ ዕድላት ሽቕለት 
ክፍጠረሎም፡ ኣብ ስፖርትን ምስኡ 
ዝተኣሳሰር ጉዳያትን ዝያዳ ተሳተፍቲ 
ዝኾኑሉ ባይታ ክጣጣሕ፡ ጉዳይ መምርሒ 
ፍቓድ ተሽከርከርቲ ክሕሰበሉ ዝብሉን 
ካልኦትን ርእይቶታትን ለበዋታትን ድሕሪ 
ምቕራብ፡ ንኣርባዕተ ዓመት ንጥፈታቶም 
እትኣሊ ሓዳስ ኣካያዲት ኣካል መሪጾም። 
ሃገራዊ ማሕበር ጽሙማን ኤርትራ 

ማእከላይ ቤት ጽሕፈቱ ኣብ ኣስመራ 
ኮይኑ፡ ኣብ ዞባታት ዓንሰባ፡ ሰሜናዊ ቀይሕ 
ባሕሪ፡ ጋሽ-ባርካን ደቡብን ጨናፍር 
ኣለውዎ። ኣብ ኤውሮጳ’ውን ኣብ ሃገራት 
ስካንድናቭያን  ስዊዘርላንድን ወከልቲ 
ማሕበራት ኣቚሙ ኣሎ።

ሃብቶም ጸጋይ

ውድድራት ፕሪመር ሊግ ካብ ካልኦት 
ውድድራት ብፍጥነትን ሓይሊ ዝተሓወሶ 
ሜላ ኣጸዋውታኡን ብዝያዳ ይልለ። ክለባት 
እንግሊዝ ብሓፈሻ፡ ጋንታታት ፕ/ሊግ ድማ 
ብፍላይ ስልቲ ጸወተአን ብቕልጡፍ ናህሪ 
ዝተሰነየን ልዑል ናይ ምቅላስ መንፈስ 
ዝዓብለሎን ኢዩ። በዚ መንጽር ድማ ኣባላተን 
ዝኾኑ ተጻወትቲ ቅልጡፋትን ድልዱል 

ስጳኛዊ ኣሰልጣኒ ፐፕ ጓርዲዮላ ንባየር 
ሙኒክ ንምዕላም ውዕል ኣብ ዝገበረሉ 
እዋን ብርክት ዝበሉ መብጸዓታት ኢዩ 
ተኣትዩሉ። ብሓለፍቲ‘ታ ክለብ ካብ 
ዝተኣተወሉ መብጸዓታት ሓደ ጀርመናዊ 
ቶኒ ክሩስ ኣብ ዝኾነ እዋን ብዘይ ፍቓድ 
እቲ ኣሰልጣኒ ካብታ ጋንታ ንኸወጽእ 
ኢዩ። ኮይኑ ግን እቲ መብጽዓ ካብ ሓደ 
ዓመት ንላዕሊ’ኳ ክሰርር ኣይተራእየን። 
ጀርመናዊ ተዓዋቲ ዋንጫ ዓለም ክሩስ 
ከኣ ናብ ሪያል ማድሪድ ተሰጋጊሩ። ኣብ 
ቀረባ እዋን ኣብ ትዝርጋሕ ንውልቃዊ 
ንጥፈታት ጓርዲዮላ እትገልጽ መጽሓፍ 
ድማ ብሰፊሑ ተጻሒፉ ንዘሎ ሓበሬታ 
ምርኩስ ብምግባር፡ ጓርድዮላ ናብ ባየር 
ሙኒክ ኣብ ዝመጽኣሉ እዋን ብርክት 
ዝበሉ ቅድመ ኩነታት ኣቕሪቡ ነይሩ። 
ገለ ካብኣቶም ንምግላጽ፡ ምፍራም ቲያጎ 

ተቐዳዳማይ 
መኪና፡ ጋንታ 
ብሽክለታ 
ከቕውም?

ዓውዲ ስፖርት ሓደ ካብ ዓበይቲ 
ኢንዱስትራውያን ጽላታት ኮይንሉ ኣብ 
ዘሎ እዋን፡ ሰብ ጸጋ ዝተዓጻጸፈ እቶት 
ንምርካብ ርእሰ ማሎም ኣብቲ ዓውዲ 
ከውፍሩ ይርኣዩ ኢዮም። ኣብዚ ሰሙን 
እዚ ድማ ኣብ ውድድራት ፎርሙላ ዋን 
(ናይ መካይን ውድድር) ዝነጥፍ ስጳኛዊ 
ፈርናንዶ ኣሎንሶ ኣብ ዓውዲ ቅድድም 
ብሽክለታ ወፍሪ ከካይድ ውጥን ሒዙ 
ከምዘሎ ካብ ስጳኛ ዝወጹ ሓበሬታ 
ይገልጹ። ብርክት ዝበላ መርበብ ሓበሬታ 
ከምዝገልጽኦ ኣሎንሶ ካብ ዝመጽእ 
ዓመት ጀሚራ ኣብ ውድድር እትሳተፍ 
ጋንታ ንምሓዝ ኢዩ መደብ ኣውጺኡ 
ዘሎ። ድሮ’ውን ፍቓድ ንምርካብ 
ጠለብ ኣቕሪቡ ምህላዉ ድማ ይገልጻ። 
ብመሰረት’ቲ ሓበሬታ ኣሎንሶ ንስጳኛዊት 
ጋንታ ኡስካተል ኡስካዲ ክገዝኣ ምዃኑ 
ዝገልጽ እኳ እንተነበረ፡ ከም መግለጺ 
ውልቃዊ ማናጀር ኣሎንሶ ግን፡ እቲ 
ተቐዳዳማይ ፌራሪ መደቡ ናቱ ሓዳስ 
ጋንታ ከቕውም ከምዝኾነ ተሓቢሩ። እቲ 
ምንጪ ብምውሳኽ ኣብታ ትምስረት 
ጋንታ ብሉጽ ስጳኛዊ ተቐዳዳምይ 
ኣልቤርቶ ኮንታዶርን ኣብ ቅጽበታዊ 
ውድድር ምልከት ዘለዎ ፒተር ሳጋንን 
ቀዳሞት ኣባላት ክኾኑ ትጽቢት ኣሎ። 

ቁጽሪ 7 ማልያ ኣብ ክለብ ማንቸስተር ዩናይትድ ኣዝዩ ጸላዊ ታሪኽ ኣለዋ። ከም 
ኤሪክ ካንቶና፡ ዴዲድ ቤክሃምን ክርስቲያኖ ሮናልዶን ዝኣመሰሉ ኮዋዂብቲ ተጻወትቲ 
ነታ ቁጽሪ ኣዝያ ተበሃጊት ንክትከውን ኣብቒዖማ ኢዮም። ፖርቱጋላዊ ሮናልዶ ነታ 
ድሕሪ ቤክሃም ነታ ማልያ ድሕሪ ምውዳዩ መዘና ኣልቦ ቅያታት ብምፍጻም ንዝነበራ 
ክብሪ ከበርኽ ክኢሉ ኢዩ። ንምውጻእ ሮናልዶ ካብ ማንዩናይትድ ተኸቲሉ እታ 
ታሪኻዊት ማልያ ፈለማ ኣብ እንግድዓ ማይክል ኦወን፡ ጸኒሓ ድማ ኣብ ሕቖ ቫለንስያ 
ተሓዚላ ጸኒሓ። ኣብ ክልቲኡ ኣጋጣሚታት ከኣ ክብራ ኣይቀጸለን። በዚ ድማ እቲ 
ዝዓቀበቶ ክብሪ ከይሃስስ ካብ ኣገልግሎት ወጻኢ ኮይና ጸኒሓ። እብዚ እዋን’ዚ ግና እታ 
በዓልቲ ቅያ ቁጽሪ ዝኸበረ ተጻዋታይ ፕ/ሊግ ብዝኾነ ኣርጀንቲናዊ ብሉጽ ተጻዋታይ 
ኣንኸል ዲ ማሪያ ተወኒና ኣላ። ብሉጽ ብቕዓት ዲ ማሪያን እታ ቁጽሪ ትፈጥሮ ጽልዋን 
ብምግንዛብ ከኣ ታሪኻውነት ቁጽሪ 7 ማልያ ማንዩናይትድ መሊሱ ክደምቕ ትጽቢት 
ደገፍቲ እታ ጋንታ ኢዩ። ህልዊ ብቕዓት እታ ክለብ ኣብ ግምት ብምእታው ግን 
ከጋጥም ዝኽእል ኩነታት ብኣንጻሩ ከይከውን ‘ውን ስግኣት ደገፍቲ ኢዩ።

ተወሳኺ
ኣብዚ ቀረባ እዋናት ኣብ ኩሉ ዓውድታት 

ስፖርት ዝነጥፉ ዉልቀሰባት ኣብ ሓደ 
ተመሳሳሊ ንጥፈት ክሳተፉ ምርኣይ ልሙድ 
ኮይኑ ኣሎ። በረድ ዝተሓወሶ ማይ ኣብ ነብስኻ 
ምጽሓይ። እዚ ዕላምኡ ኣብ ልዕሊ ሕማም 
ስለሮሲስ (ንቲሹታት ኣካላት ዘጥቅዕ ሕማም) 
ዘሎ ግንዛበ ንምድንፋዕን ኣምሳይኡ ድማ 
ንምርምር ዝውዕል ኣታዊ ንምእካብን ተባሂሉ 

ዝፈለመ ኢዩ። እዚ ይኹን እምበር ኣብዚ 
እዋን’ዚ እቲ ተግባር ሓደ ካብ ንጥፈታት 
መዘናግዒ ኮይኑ ይርከብ። ብመሰረት ሕጊ 
ናይቲ ውድድር፡ ናብዚ ንጥፈት ዝመጽእ 
ውልቀሰብ ብኻልእ ሰብ ምስ ዝርቋሕ ኢዩ። እቲ 

ኣብ ናይ መወዳእታ ደቓይቕ መስኮት 
ምስግጋር ተጻወትቲ……

   ንልዕሊ ክልተ ኣዋርሕ ክፉት ኮይኑ ዝጸንሐ መስኮት ምስግጋር መብዛሕተአን 
ክለባት ኤውሮጳ ብሰኑይ ለይቲ ተዓጺዩ ኣሎ። ኣብቲ ናይ መወዳእታ ሰዓታት እቲ 
መስኮት ካብ ዝተሰላሰሉ ንጥፈታት ምስ ንዕዘብ ፡
- ንፋልካኦ ዝጸንበረት ማንዩናይትድ ንዳኒ ወልባክ ናብ ኣርሰናል ከተፋኑ ከላ፡ 

ቶም ክለቨርሊ ናብ ኤቨርቶን ከምርሕ ዝነበሮ ተስፋ ኣብ መወዳእታ ደቃይቕ 
በርዒኑ።
- ክለብ ሃል ሲቲ እታ ኣገደስቲ ንጥፈታት ዝፈጸመት ኮይና ኣላ። ንኣቤል 

ሄርናንደዝ ካብ ፓለርሞንዲያመ ካብ  ዌስትሃም ከተፍርም ከላ፡ ንቤንዓርፋ ካብ 
ኒውካስል፡ ንራሚረዝ ካብ ሳውዝሃምብተን ተለቒሓቶም።
- ንቶረዝ ዝጸንበረት ሚላን፡ ደጊማ ንካልእ ተጻዋታይ ቸልሲ ብመልክዕ ልቓሕ 

ኣግዒዛቶ። ሆላንዳዊ ኣከፋፋሊ ቫን ጊንከል ንሓደ ዓመት ምስታ ክለብ ክጸንሕ 
ኢዩ።
- ብራዚላዊ ሳንድሮ ካብ ቶተንሃም ብምውጻእ ምስ ናይ ቅድም ኣሰልጣኒኡ 

ሃሪ ሬድናፕ ተጸንቢሩ። ኪውፕኣር ነቲ ኣከፋፋሊ 10 ሚልዮን ፓውንድ ወጻኢ 
ገይራትሉ።

ጋንታታት ፕሪመር ሊግ፡ ብመንጽር ቁመት ተጻወትቲ
ተኽለ- ሰብነት ክህልዎምን እንከሎ ብዝያዳ 
ኣድማዕቲ ይኾኑ። ኣብ ዓመተ ስፖርት 
2014-15 ተሳተፍቲ ኣብ ዝኾና 20 ክለባት 
ፕ/ሊግ ዝተወሰደ መጽናዕቲ ከምዝሕብሮ፡ 
ገምጋም ቁመት ተጻወትቲ ክለባት ፕ/
ሊግ 1.80 ሜትሮ ኣቢሉ ከምዝበጽሕ ኢዩ። 
ንሓላው ልዳት ኮርቱዋ ካብ ኣትለቲኮ 
ማድሪድ ዝመለሰት ክለብ ቸልሲ፡ ብዘለዉዋ 
ብዙሓት እምብዛ ቆማታት ተጻወትቲ ንሰሌዳ 
“ዝነውሐ ቁመት ናይ ጋንታታት ፕ/ሊግ” 
ትመርሖ ኣላ። ገምጋም ቁመት ተጻወትቲ 
ቸልሲ 1.85 ሜትሮ ክበጽሕ እንከሎ፡ ሓለውቲ 
ልዳታ ዝኾኑ ፒተር ቸክን ኮርቱዋን እቶም 
ዝያዳ ቆማታት ኣባላታ ኢዮም። ብተመሳሳሊ 
ገምጋም ቁመት ምስ ደረጃ ክለብ ቸልሲ 
ተዛሚደን ኣብ መሪሕነት ዝርከባ ካልኦት 
ክለባት ድማ ክሪስታል ፓላስ፡ ኪውፒኣር፡ 
ስቶክን ዌስትሃምን ኢየን። ሻምፕዮን ዝሓለፈ 

ቁጽሪ 7 ማልያ ማንዩናይትድ ኣብ ዝባን 
ዲ ማርያ ትደምቕ ዶ?

መብጸዓ ዝተጠልመ ጓርዲዮላ
ኣላክንትራ ካብ ባርሴሎናን ማሪዮ ጎትዘ 
ካብ ዶርትሙንድን ከምኡ ድማ ነቲ 
ሕመረት ናይቲ ኣብታ ክለብ ክትግብሮ 
ዝሓስብ ፕሮጀክት ከምዝኾነ ዝገልጾ 
ወሓለ ናይ ኩዕሶ ተክኒሻን ክሩስ ኣብ 
ዝኾነ እዋን ካብታ ክለብ ንኸወጽእ 
ዝእምም ኢዩ። 
ነዚ ተኸቲሉ ከኣ ጓርዲዮላ ንተደጋጋሚ 

ጻውዒት ክለባትን እቲ ተጻዋታይን 
ንዓመት መመላእታ ክነጽግ ተራእዩ። 
ይኹን እምበር ጻዕሪ ፐፕ ጓርድዮላ 
ክሰምር ኣይከኣለን። ክሩስ ብድፍኢት 
ሓለፍቲ ቦርድ ክለብ ሙኒክ ዝሓለፈ 
ሓምለ ካብታ ጋንታ ወጺኡ ኣሎ። መጻኢ 
እቲ ናይ ገዛእ ርእሱ መንገዲ ክኽተል 
ዝደሊ ጓርዲዮላ፡ ኣብ ባየር ሙኒክ ክሳብ 
መዓስ ኢዩ ዝብል ሕቶ ድማ መዓልቲ 
መልሱ ዝጽበ ጉዳይ ኢዩ።

ዓመት ማንሲቲ ነዘን ዝተጠቕሳ ክለባት 
ተኸቲላ ኣብ ሻዱሻይ ደረጃ ክትቕመጥ 
ከላ፡ ከም ኤቨርቶንን ኣስቶን ቪላን ዝኣመሰላ 
ጋንታታት ኣብ ተመሳሳሊ ደረጃ ተሰሪዐን። 
ማንቸስተር ዩናይትድን ሊቨርፑልን ኣብ 
መበል 15ን 18ን ተርታ ኢየን ዝርከባ። ኣብ 
ዳሕረዋይ ተርታ ናይዚ ሰሌዳ ተቐሚጣ ዘላ 
ክለብ ኣርሰናል ኢያ። ከም ሳንቲ ካዞርላን 
ዊልሸርን ዝኣመሰሉ ተጻወትቲ ዝረከቡዋ 
ኣርሰናል፡ ሚዛን ቁመት ተጻወትታ ብተዛማዲ 
ምስ ካልኦት ክነጻጸር እንከሎ ዝሓጸር ኢዩ። 
ብዘይካ‘ዚ ንሚዛን ኣካላዊ ብቕዓት ክለባት 

ፕ/ሊግ ምርኩስ ብምግባር ኣብ ዝተወስደ 
ጸብጻብ ከኣ፡ ቸልሲን ኪውፒኣርን ኣብዚ’ውን 
ደጊመን መሪሕ ቦታ ሒዘን። ሊቨርፑልን ማን 
ዩናይትድን ንመወዳድርተን ማንሲቲ ክበልጻ 
ከለዋ፡ ድቕቕ ዝበሉ ተጻወትቲ ናይ ምፍራም 
ልምዲ ዘለዋ ኣርሰናል ከኣ ምስ ክለብ በርንለይ 
ብምዃን ንዳሕረዋይ ስፍራ ተኻፊላቶ።

ዝተረቑሐ ሰብ ድማ ኣብ ውሽጢ 24 ሰዓታት 
መልሲ ክህብ ይግደድ። ንዝቐረበሉ ጻውዒት 
ፍቓደኛ ምስ ዝኸውን ኣብ ሳንኬሎ ማይ 
በረድ ብምሕዋስ ነቲ ዝሑል ማይ ኣብ ኣካላቱ 
የፍስሶ። ነቲ ተግባር ከም ዝፈጸሞ ድማ ናይ 
ቪድዮ ምስሊ ናብቶም ኣካየድቲ ይልእኽ’ሞ 
ንሱ’ውን ብግዲኡ ሓደስቲ ሰባት ናይ ምርቋሕ 
መሰሉ ተጠቒሙ ሰባት ይረቁሕ። ንዝቐረበሉ 
ጻውዒት ምስዝነጽግ ድማ 100 ዶላር ኣታዊ 
ይኸፍል። ነዚ ዝተገልጸ መስርሕ ተኸቲሎም 
ኣዝዮም ብዙሓት ህቡባት ስፖርታውያን 
ዓለም ኣብዚ ንጥፈት ተጸሚዶም ይርከቡ። 
ኣብ ነሓድሕዶም ኣብ ዝረቛቑሑሉ ህሞት 
ድማ ንተዓዘብቲ የዘናግዑ። ገለ ንዝፈትዉዎም 
ክረቑሑ ከለዉ፡ ገለ ድማ ንመተሃላልኽቶም 
ክረቑሑ ይረኣዩ። ንዉሑዳት ኣብነታት ምስ 
ንዕዘብ፦
- ጆሴ ሞሪኖ ብዲድየር ድሮግባ
- ዴቪድ ሞየስ ብማርዋን ፈላይኒ
- ልዊ ቫን ጋል ብበዓልቲ ቤት ቨስሊ 

ሽነይደር
- ድምጻዊ ብርያን ኣዳምስ ብጆሴ ሞሪኖ
- ሮጀር ፈደረር ብተጻዋቲት ተኒስ ባይታ 

ኣና  	     ኢቫኖቪች
- ወናኒ ክለብ ኒውካስል ማይክ ኣሽሊ 

ብኣቦ  	     መንበር ክለብ ሳንደርላንድ
ብዘይካ’ዞም ዝተጠቕሱ ከም መሲ፡ ነይማር፡ 

በክሃምን ካልኦትን ከዋኽብቲ ስፖርታውያን 
ዓለምና ኣብ ተመሳሳሊ ንጥፈት ተኻፊሎም 
ኢዮም።

ስፖርት
ኤርምያስ ገብረልዑል
ergh@zena.gov.er

ስፖርታዊ ውድድር ሓይልታት ምክልኻል ኤርትራ ተጀሚሩ

መበል 12 ስፖርታዊ ውድድር ሓይልታት 
ምክልኻል ኤርትራ፡ ብቕድሚ ትማሊ ኣብ 
ከተማ ከረን ብዝተኻየደ ፈላሚ ግጥም ኵዕሶ 
እግሪ ተጀሚሩ፣

ኣብቲ ሓለቓ ስታፍ ሚኒስትሪ ምክልኻል 
ጀነራል ፊሊጶስ ወልደዮውሃንስ፡ ላዕለዎት ኣዘዝቲ 
ሓይልታት ምክልኻል፡ ኣመሓደርቲ ዞባ፡ ላዕለዎት 
ሓለፍቲ ስፖርት ኤርትራን ኣፍቀርቲ ስፖርትን 
ኣብ ዝተረኽቡሉ ጽምብል መኽፈቲ፡ ጋንታታት 
ሓሬናን በኒፈርን እየን ግጥም ኣካይደን፣ 

ዝተጸንዐ ጸወታ ሒዛ ዝቐረበት ሓሬና፡ ጸወታ 
ሒደት ደቓይቕ ምስ ተላዕሎ እያ ንልዳት 
በኒፈር ብምድፋር ንደገፍታ ብሓጎስ ከተሰራስር 
ክኢላ - ዋና ናይታ ሸቶ ድማ ሜሮን ኣካለ ነበረ፣ 
ብኣፎም ሃይለ እትእለ ሓሬና፡ ናይ ሸቶ ሃድና 
በዚ ኣየብቀዐን፣ ካልኣይቲ ሸቶ ብፍጹም ቅላዕ 
ሃብቶም ሃ/ገርግሽ (ማይ ዕዳጋ)) ብምምዝጋብ ነቲ 
ግጥም ብመሪሕነት ናብ ዕረፍቲ ኣቕንዓቶ፣

ድሕሪ ዕረፍቲ እውን፡ እታ ኣብ ቀዳማይ 
እብረ ብናይ ክንፊ ጸወታታት ንበኒፈር ዘጨነቐት 

ጋንታ፡ ኣብ ካልኣይ እብረ እውን ኣብ መልሰ 
መጥቃዕቲ ከተድህብ እያ ተራእያ፣ ብመገዲ 
ሜሮን ኣካለ ሳልሰይቲ ሸቶ ብምምዝጋብ ዓወታ 
ከኣ ኣደልደለት፣ ተጻወትቲ በኒፈር፡ ዋላ’ኳ ክሳብ 
መወዳእታ ደቒቕ ሸቶ ከናድዩ እንተጸዓሩ ብዘይካ 
እታ ብፍጹም ቅላዕ ካብ ኣማኑኤል ሳሙኤል - 
ጸሌጎ ካልእ ሸቶ ከመዝግቡ ብዘይምኽኣሎም 
ክሳዶም ኣድኒኖም ካብ ሜዳ ካብ ምውጽእ ዓዲ 
ኣይወዓሉን፣ በዚ ድማ ሓሬና ኣብቲ ብኣፍቀርቲ 
ስፖርት ማሚቑ ዝወዓለ ስታድዩም ከተማ ከረን 
ናይ 3ብ1 ድሙቕ ዓወት ኣመዝጊባ ካብ ሜዳ 
ወጺኣ፣ 

ሃብቶም ክብረኣብ ኣሰልጣኒ ጋንታ በኒፈር 
እዩ፣ ንሱ፡ ዋላ’ኳ ኣብ ሕቑፉ ከም ኮኾብ 
ተጻዋታይ ዘርኢት ዮውሃንስ (ኣብ ዝሓለፈ 
ውድድር ብብዝሒ ሸቶታት ዘዛረበ ተጻዋታይ 
እዩ) ዝኣመሰሉ ተጻወትቲ ዝሓዘት ጋንታ 
ሒዙ እንተቐረበ፡ ኣብ ኣወዳድኣ ብፍላይ ድማ 
ኵዕሶ ምስ ሰኪዔት ናይ ምርኻብ ርኡይ ሃጓፍ 
ነይርዎ፣ ዘርኢት ኣብ ምሉእ 90 ደቒቕ ኵዕሶ 
ክቆጻጸር ብተጻወትቲ ሓሬና ኣይተፈቕደሉን - 
ብተደጋጋሚ ድማ ይህረም ነበረ፣ ብተወሳኺ 
እውን በኒፈር ኣብ ናይ ክንፊ መስመር ምክልኻል 
ዘለዋ ድኽመት፡ ንናይ ክንፊ ኣጥቃዕቲ ክለብ 
ሓሬና ከም ያሬድ ኪዳነ ጥጡሕ ባይታ ዝፈጥር 
ነበረ፣ ተጻወትቲ ሓሬና ነቲ ዝነበረ ሃጓፍ ኣብ 
ምምዝማዝ ድማ ላዕለዋይ ኢድ ነይርዎም፣  
ብመንጽሩ፡ በኒፈራውያን ኣብ ሓጺር ናይ 
ምቅብባል መስርሕ ዝተመስረተ ቅዶም፡ ዋላ’ኳ 
ውጽኢት ኣይረኸቦ ብመጠኑ ንተዓዘብቲ ዘዛኒ 
ጸወታ ከርእዩ ክኢሎም እዮም፣

ኣብ ዝሓለፈ ዓመታት፡ ስፖርታዊ ንጥፈታት 

ሓይልታት ምክልኻል ኤርትራ ምስ ካልኦት 
ውድድራት ክጋጮ ይረአ እዩ፣ ሎሚ ዓመት 
ግን እቲ መደብ ምስ መሻርኽቲ ስፖርት 
ኤርትራ እሂን ምሂን ተባሂሉ ከምዝተሰርዐን፡ 
ኣብ ተጻወትቲ ኮነ ኣብ ውድድር ዝኾነ 
ምግጫው ከምዘየለን እዩ ኣብቲ ናይ መኽፈቲ 
ዕለት መደረ ዘስምዐ ሓላፊ መኮነን ሓበሬታን 
ጎስጓስን ሚኒስትሪ ምክልኻል ብርጋዴር ጀነራል 
ተኽለሚካኤል ሃብቱ - ሲንስ ዘነጽር፣ 

ንሱ፡ ንኹሉም ኣብቲ ውድድር እጃሞም 
ዘበርከቱ ድሕሪ ምምስጋን፡ “እዚ ናይ ሎሚ 
ዓመት ውድድር ምስ ኩለን ዝምልከተን 
መሻርኽቲ ናይ መደባት ምግጫው ከይህሉ 
ብምውህሃድን ብምርድዳእን ኢና ነካይዶ ዘሎና” 
ክብል ተዛሪቡ፣

ሚኒስትሪ ምክልኻል ነቲ ንልዕሊ 50 
መዓልታት ዝጸንሕ ውድድር ገዚፍ ባጀት 
ሰሊዑ የካይዶ ከምዘሎ ዝሓበረ ብ/ጀነራል 
ተኽለሚካኤል፡ ስፖርታውያን ብስፖርታዊ 
ስነምግባር ተማእዚዞም ውድድሮም ከካይዱ እዩ 
ኣብቲ ናይ መኽፈቲ ዕለት ተላብዩ፣

ኣብቲ ናይ መኽፈቲ ስነስርዓት፡ ጉጅለ ባህሊ 
ዋልታ ስፖርታዊ ድራማ ሓዘል ምርኢት 
ሙዚቃ ከተቕርብ እንከላ፡ ሓያለ ንተዓዘብቲ 
ዝቓነያ ደርፍታት ድማ ኣብ ኣእዛን ተሳተፍቲ 
መበል 12 ስፖርታዊ ንጥፈታት ሚኒስትሪ 
ምክልኻል በጺሑ፣ 

ስፖርታዊ ንጥፈታት ሚኒስትሪ ምክልኻል 
ክሳብ 25 ጥቅምቲ  ዝቕጽል ኮይኑ፡ ትሸዓተ 
ክለባት ኣብ ሸውዓተ ዝተፈላለየ ዓይነታት 
ስፖርት ክፈታተና እየን፣ ንስሪ፡ ብድሆ፡ 
መኸተ፡ ሓሬና፡ በኒፈር፡ ሽዑላ፡ ክንፊ፡ ማእከል 

ስልጠናን ዓምበርበብን ድማ እተን ዝሓለፈ 
ዓመት ንዘመዝገብኦ ክብሪ ክዕቅባ ከምኡ እውን 
ሓድሽ ታሪኽ ክስንዳ ኣብ ውድድራት ኵዕሶ 
እግሪ፡ ኵዕሶ መርበብ፡ ኵዕሶ ሰኪዔት፡ ባድመንተን 
(ንመጀመርታ ግዚኡ እዩ ዝተኣታቶ ዘሎ)፡ 
ኣትለቲክስ፡ ያታዊ ስፖርትን ጨመተ ተኹሲን 
ክሳተፋ እየን፣

መበል 12 ስፖርታዊ ንጥፈታት ሓይልታት 

ምክልኻል ኤርትራ፡ ትማሊ እውን ብግጥማት 
ኵዕሶ መርበብ ቀጺሉ ነይሩ፣ መኸተ ንሽዑላ 3ብ1 
ክትቐጽዓ እንከላ፡ ሳዋ ድማ ንሓሬና ብተመሳሳሊ 
ውጽኢት ኣፋንያታ፣ ኣብ ግጥም ሳዋን ሓሬናን፡ 
ተጻዋታይ ሳዋ ዓወት ፍትዊ ዝነኣድ ምንቅስቓስ 
ብምርኣዩ ብተዓዘብቲ ተመጒሱ፣ 

እዚ ከምዚ’ሉ እንከሎ፡ ብገዳይም ስፖርታውያን 
ተጋደልቲ ዝቖመት ጋንታ ዱሜራ ንኽብሪ 
ስፖርታዊ ውድድር ሓይልታት ምክልኻል 
ኤርትራ 2014 ካብ ኣስመራ ናብ ከረን ዘቕንዐ 
ጉዕዞ ብብሽክለታ ኣካይዳ፣ እታ ጋንታ ንኣስታት 
3 ሰዓትን ፈረቓን ተጓዒዛ እያ ኣብቲ ናይ 
መኽፈቲ ስነስርዓት ኣርኪባ፣  

ክለባት ዓዲ እንግሊዝ ኣብ ሸመተ ተጻወትቲ 
መወዳድርቲ ስኢነን

ኣብ ፕሪመር ሊግ እንግሊዝ ዝወዳደራ 
ክለባት፡ ኣብዚ ሳልስቲ’ዚ ኣብ ዝተዛዘመ 
መስኮት ምስግጋር ተጻወትቲ ልዕሊ 835 
ሚልዮን ፓውንድ (1.38 ቢልዮን ዶላር) 
ወጻኢታት ብምክያድ መወዳደርቲ ምስኣነን 
ሓደ መጽናዕቲ ሓቢሩ፣
እተን ክለባት ብድምር ንሸመታ ተጻወትቲ 

ዘውጽኣኦ መጠን ገንዘብ ኣብ ካልእ ሊጋት 
ንዝርከባ ክለባት ዳርጋ ብዕጽፊ ብምዕባዩ 
እቲ ምንጪ ወሲኹ የረድእ፣ እዚ ድማ ካብ 
ናይ ዝሓለፈ ናይ ምስግጋር ወቕቲ ናይ 30 
ሚእታዊት ዕብየት ኣለዎ፣ እስጳኛውያን 
ክለባት ብድምር 425 ሚልዮን ፓውንድ፡ 
ኢጣልያውያን ክለባት 260 ሚልዮን፡ ጀርመን 
250 ሚልዮን ከምኡ ድማ ፈረንሳ 100 
ሚልዮን ፓውንድ ወጻኢታት ((እዚ ንላዕለዋይ 
ዲቪዥን ጥራይ እዩ ዝምልከት) ኣካይደን፣
ኣብ ውሽጢ እንግሊዝ ከምኡ እውን 

ኣብ ዝተፈላለየ ኩርናዓት ዓለም ካብ ዝረኽቦ 
ልዑል ሸፈነ ተለቪዥን ላዕለዋይ ኢድ ዝሓዘ 
ውድድር ፕሪመር ሊግ እንግሊዝ፡ ብክለብ 
ማን ዩናይትድ ጥራይ ኣስታት 150 ሚልዮን 
ፓውንድ ወጻኢታት ተገይሩ ኣሎ፣ እታ 
ብሓድሽ ኣሰልጣኒ ሉዊስ ቫን ሃል እትእለ 

ጋንታ ካብቲ ዝነበረቶ ዓዘቕቲ ንምውጻእ ነቲ 
መጠን ገንዘብ ምስልዓ ኣብ ታሪኽ ናይዚ 
ምስግጋር ተጻወትቲ ወቕቲ ፍሉይ ምዕራፍ 
ክትግንጽል ክኢላ ኣላ፣ 
ንገለ ኣብ ውዱእ ሰዓት ናይ ምስግጋር 

ተጻወትቲ ወቕቲ ዝተፈጸሙ ከም 6 ሚልዮን 
ፓውንድ ብልቓሕ ንኮሎምብያዊ ኣጥቃዒ 
ራዳመል ፋልካኦ ከምኡ እውን ንዳለይ 
ብሊንድ 13.8 ሚልዮን ፓንውድ ብማን 
ዩናይትድ ዝወጸ ገንዘብ፡ ብተወሳኺ ኣርሰናል 
ንዳኒ ወልበክ 16 ሚልዮን ፓውንድ ዘውጽኣቶ 
ነቲ መጠን ገንዘብ ብክለባት ዓዲ እንግሊዝ 
ዝፈሰሰ ደሪዕዎ እዩ፣
ኣብዚ ዝሓለፈ ናይ ምስግጋር ተጻወትቲ 

ወቕቲ፡ ጽዑቕ ዕድጊን መሸጣን ዘካየዳ ሰለስተ 
ዓበይቲ ክለባት ዓዲ እንግሊዝ ኣብ መወዳእታ 
ናይ ምስግጋር ተጻወትቲ ሰዓታት ዝኾነ 
ተጻዋታይ ኣየፈረማን፣ ብሓፈሻ፡ ሊቨርፑል 
117 ሚልዮን ፓውንድ ወጻኢታት ክትገብር 
እንከላ፡ ቸልሲ 91 ሚልዮን ማን ሲቲ ድማ 50 
ሚልዮን ፓውንድ ኣውጺኣ፣ ሳውዝሃምፕተን 
74 ሚልዮን ወጻኢ ክትገብር እንከላ፡ 92 
ሚልዮን ድማ ንናይ ቅድም ኣባላታ ብምፍናው 
ናብ ካሳኣ ገንዘብ ኣእትያ፣

ገዚፍ መጠን ገንዘብ ብክለባት ዓዲ እንግሊዝ ዝፈሰሶም 
ተጻወትቲ

ዲ ማርያ ካብ ሪያል ማድሪድ ናብ ማን ዩናይትድ 59.7 ሚልዮን ፓውንድ
ኣሌክስ ሳንቸዝ ካብ ባርሳ ናብ ኣርሰናል 35 ሚልዮን

ዲያጎ ኮስታ ካብ ኣትለቲኮ ማድሪድ ናብ ቸልሲ 32 ሚልዮን
ማንጋላ ካብ ፖርቶ ናብ ማን ሲቲ 32 ሚልዮን
ፋብሬጋስ ካብ ባርሳ ናብ ቸልሲ 30 ሚልዮን

ሄሬራ ካብ ኣትለትክ ቢልባኦ ናብ ማን ዩናይትድ 29 ሚልዮን
ሉካኩ ካብ ቸልሲ ናብ ኤቨርተን 28 ሚልዮን

ሻው ካብ ሳውዝሃምፕተን ናብ ማን ዩናይትድ 27 ሚልዮን (ናብ 31 ሚልዮን እውን 
ክብርኽ ይኽእል)

ላላና ካብ ሳውዝሃምፕተን ናብ ሊቨርፑል 25 ሚልዮን ፖውንድ

ብርሃነ ምሕረትኣብ

ካብ ሰሜናዊ ዒራቕ ዘይተጻረየ 
ነዳዲ ጽዒና ዝተበገሰት ዓባይ መርከብ  
ክልተ ወርሒ ተሰዊራ ድሕሪ ምጽናሕ 
ኣብ ገማግም ተክሳስ ከምዝተራእየት 
ፕረስ ቲቪ ሓቢራ።
እታ ናይ ቱርኪ ምዃና ዝተነግረላ 

መርከብ ኣስታት 100 ሚልዮን ዶላር 
ዝዋጋኡ ዘይተጻረየ ነዳዲ’ያ ብዘይ 
ኣፍልጦ መንግስቲ ዒራቕ ጽዒና 
ተሰዊራ። እታ መርከብ ዕጡቓት 
ኩርዳውያን ካብ ዝቈጻጸርዎ ሰሜናዊ 
ዒራቕ ዝተዓደነ ነዳዲ ክትጽዕን 
እንከላ፡ ምሉእ ዋጋ ናይቲ ነዳዲ ነቶም 
ዕጡቓት ከምዝተኸፍለ ጸብጻባት 
የመልክቱ።
መንግስቲ ዒራቕ፡ ባህርያዊ 

ሃብቲ’ታ ሃገር ንሰደድ ዝልእኽ 
እንኮ ሕጋዊ ኣካል ባዕሉ ምዃኑ 
ብምምልካት፡ ብዕጡቓት ኩርድ 
ንዝግበር ዘሎ ተግባራት ኮኒኑ። 
ብሰራሕተኛታት ናይታ መርከብ 
ዝተፈጸመ ተግባራት ድማ ምስ 
ዝምታ ዝጽብጸብ ብምዃኑ ሕጋዊ 
ክሲ ከምዝመስረተ ኣፍሊጡ።
እንተኾነ፡ መንግስቲ ዒራቕ እታ 

ዘይሕጋዊት ምዃና ዝገለጻ ‘ዩናይትድ 
ካላቭርቭታ” ዝተሰምየት መርከብ 
ክትህገር ናብ ቤት ፍርዲ ኣመሪካ 
ዘቕረቦ ክሲ ተቐባልነት ከምዘይረኸበ 
እቲ ዜና የነጽር።
ሰራሕተኛታት ናይታ መርከብ ካብ 

ዓይኒ መንግስቲ ዒራቕ ንምኽዋል ኣብ 
ጉዕዞ ንኹሉ መራኸቢታት ቴክኖሎጂ 
ብምጥፋእ’ዮም ናብ ኣመሪካ 
ኣምሪሖም። ኣመሪካ ኣብ ልዕሊ’ታ 
ብዘይ ኣፍልጦ መንግስቲ ዒራቕ ነዳዲ 
ጽዒና ዝተሰወረት መርከብ ዝወሰደቶ 
ስጉምቲ ዘይምህላዉ ንመንግስቲ 
ዒራቕ ኣቕሒሩ ከምዘሎ ምንጭታት 
ዜና ኣረዲኦም።
ንሰሜናዊ ክፋል ዒራቕ ተቖጻጺሮሞ 

ዘለዉ ዕጡቓት ኩርድ ብኣመሪካ 
ዝያዳ ተቐባልነት ይረኽቡ ከምዘለዉ 

ኣመሪካ ኣብ ኒጀር ካልኣይ 
መዓስከር ሰብ-ኣልቦ ነፈርቲ 
ንምኽፋት ትዳሎ ምህላዋ 
ተሓቢሩ። ብመሰረት መርበብ 
ሓበሬታ ፕረስ ቲቪ፡ ኣመሪካ 
ኣብ ኒጀር ዝደኮነቶ መዓስከር 
ንምስፍሑ ምድላዋት ትገብር 
ኣላ።
ኣመሪካ እቲ ኣብ ኒጀር 

እትድኩኖ ዘላ ወተሃደራዊ 
መዓስከራት፡ ቀንዲ ዕላማኡ ኣብ 
ሰሜናውን ምዕራባውያን ኣፍሪቃ 
ከምዝንቀሳቐሱ ንእትጠቕሶም 
ዕጡቓት ንምክትታል ምዃኑ’ኳ 
ትገልጽ እንተኾነት፡ ተንተንቲ 
ግና እታ ሃገር ኣብ ኣፍሪቃ 
ንእትገብሮ ዘላ ወተሃደራዊ 
ምትእትታው ንምድራዕ ዝዓለመ 

ኣመሪካ፡ ኣብ ሰሜን ኮርያ 
ተቐዪዶም ንዝርከቡ ሰለስተ 
ዜጋታታ ንምፍታሕ ጻዕርታት 
ተካይድ ምህላዋ ኣፍሊጣ። 
ቤተ መንግስቲ’ታ ሃገር ኣብ 
ዝዘርገሖ መግለጺ፡ መንግስቲ 
ኦባማ ኣብ ሰሜን ኮርያ ዝርከቡ 
ዜጋታት ኣመሪካ ንምፍታሕ 
ከም ቀዳምነታት ዝርእዮ 
መደብ ምዃኑ ሓቢሩ። 
ሰሜን ኮርያ ብስለያዊ 

ንጥፈታት እትኸሶም ከነት ባ፡ 
ጀፍሪ ፋውልን ማቲው ሚለርን 
ዝተባህሉ ኣመሪካውያን ኣብ 
ትሕቲ ቀይዲ ከምዘእተወት 
ተፍልጥ። ዝሓለፈ ቅንያት 
እቶም ኣብ ቀይዲ ሰሜን 
ኮርያ ዝርከቡ ኣመሪካውያን 
ብመገዲ መራኸቢ ብዙሃን 
ኣብ ዘመሓላለፍዎ መልእኽቲ፡ 
መንግስቲ ኣመሪካ ምስ ሰሜን 

ሰራዊት ናይጀርያ ኣብ ሰሜናዊ’ታ 
ሃገር ኣብ ዝተኻየደ ኲናት ኣብ ልዕሊ 
ዕጡቕ ሓይሊ ቦኮ-ሓራም ከቢድ 
ጉድኣት ከምዘውረደ ገሊጹ።

ዕጡቓት ቦኮ-ሓራም ዝሓለፈ ሰኑይ 
ኣብ ሰሜናዊ’ታ ሃገር ንእትርከብ 
ከተማ ባማ ንምቁጽጻር ዝኸፈትዎ 

ካብ ዒራቕ ዘይተጻረየ ነዳዲ ጽዒና ዝተሰወረት መርከብ

ይፍለጥ። ንሳቶም ኣብ ዞባኦም 
ንዝፈሪ ነዳዲ ንሰደድ ናይ ምልኣኽ 
መሰል ከምዘለዎም’ዮም ዝገልጹ። 
ብዘይ ኣፍልጦ መንግስቲ ዒራቕ 
ነዳዲ ንሰደድ ብምልኣኽ ድማ ናይ 
ኣማኢት ሚልዮናት ዶላር ኣታዊ 
ይረኽቡ ምህላዎም ጸብጻብ ፕረስ 

ቲቪ የመልክት።
ዝሓለፈ ወርሒ “ዩናይትድ 

ኤምብለም” ዝተሰምየት መርከብ፡ 
ብተመሳሳሊ ኣገባብ ካብ ሰሜናዊ 
ዒራቕ ዘይተጻረየ ነዳዲ ጽዒና ናብ 
ደቡባዊ ባሕሪ ቻይና ከምዝተጓዕዘት 
እቲ ምንጪ የረድእ።

ኣመሪካ ኣብ ኒጀር ካልኣይ መዓስከር 
ሰብ-ኣልቦ ነፈርቲ ትኸፍት

ምዃኑ’ዮም ዝሕብሩ።
ኣብቲ ኣብ ኒጀር ቈይሙ ዘሎ 

ሰፊሕ ወተሃደራዊ መዓስከር፡ 
ክንደይ ዝኣኽላ ሰብ-ኣልቦ 
ነፈርቲ ከምዝዋፈራ ግን ካብ 
ምግላጽ ተቖጢቦም ኣለዉ።
ዝሓለፈ ዓመት ኣብ ኒያሚ 

- ርእሰ ከተማ ኒጀር፡ ፈረንሳን 
ኣመሪካን ሰፊሕ መዓስከር ሰብ-
ኣልቦ ነፈርቲ ብምምስራት ኣብቲ 
ዞባ ስለያዊ ንጥፈታት የካይዳ 
ምህላወን ጸብጻባት ይሕብሩ።
ኣመሪካ ኣኽረርቲ ዕጡቓት 

ምህዳን ኣብ ትሕቲ ዝብል 
ጉልባብ ኣብ ሓያሎ ሃገራት 
ኣፍሪቃ ሓደስቲ ወተሃደራዊ 
መዓስከራት ከምዝመስረተት 
ዝፍለጥ’ዩ።

ኮርያ ቀጥታዊ ዝርርብ ብምክያድ 
ንሳቶም ዝፍትሕሉ መገዲ ከናዲ 
ጸዊዖም። 
                                

*** 
ብሪጣንያ ኣብ ውሽጣዊ ጉዳይ 

ሆንግ ኮንግ ኢድ ተእቱ ምህላዋ 
ቻይና ከሲሳ። ሰብ መዚ ቻይና 
ከምዝሓበርዎ፡ ኣባላት ባይቶ 
ብሪጣንያ ምስ ፖለቲከኛታት 
ሆንግ ኮንግ ብምርኻብ ጽልዋ 
ከሕድሩ ይፍትኑ ኣለዉ። 
ኣብዚ ቅንያት’ዚ ኣብ መንጎ 

ፖለቲከኛታት ሆንግ ኮንግ 
ዝተላዕለ ምትፍናን ድማ ጠንቁ 
ብሪጣንያ ምዃና ሰብ መዚ ቻይና 
ገሊጾም። ኮሚቴ ጉዳያት ወጻኢ 

ቻይና ኣብ ዝዘርገሖ ወግዓዊ 
መግለጺ፡ ብሪጣንያ ትኹን ካልእ 
ግዳማዊ ሓይሊ ኣብ ውሽጣዊ 
ጉዳይ ሆንግኮንግ ኢዱ ከእቱ 
ከይፍትን ኣጠንቂቑ። 
ሆንግ ኮንግ ንዘመናት ኣብ 

ትሕቲ ግዝኣት ብሪጣንያ ተቘሪና 
ድሕሪ ምጽናሕ ብ1984 ናብ 
ቻይና ከምዝተረከበት መዛግብቲ 
ይጠቕሱ።
                          

*** 
ኣብ ዒራቕ ዝዋጋእ ዘሎ 

ጉጅለ እስላማዊት ሃገር፡ ኣብቲ 
ዝቈጻጸሮ ከባቢታት ሰሜናዊ 
ዒራቕ ዓሌታዊ ምጽጻይ ይፍጽም 
ምህላዉ ኣህጉራውያን ትካላት 

ከሲሰን። ጉጅለ እስላማዊት 
ሃገር፡ ኣብ ሰሜናዊ ዒራቕ 
ኣንጻር ኩርዳውያንን ተኸተልቲ 
ሱና ዘይኮኑ ዜጋታት’ታ 
ሃገርን ብጃምላ ናይ ምቕታል 
ተግባራት ከምዝፍጽም’የን 
እተን ትካላት ዝኸሳ። 
እቲ ጉጅለ ኣቐዲሙ ዝዘርገሖ 

ናይ ቪድዮ መልእኽቲ፡ 250 
ምሩኻት ወተሃደራት ዒራቕ 
እናተረሸኑ ዘርኢ ምዃኑ’ውን 
እተን ትካላት ገሊጸን። ውድብ 
ሕቡራት ሃገራት፡ ኣንጻር’ቲ 
ጉጅለ ንዝቐርብ ዘሎ ክሲ 
ብመርትዖታት ንምስናይ ናብ 
ዒራቕ ሓደ ጉጅለ ከምዝለኣኸ 
የነጽር። ኣኽራሪ መርገጺ 
ከም ዝኽተል ዝኽሰስ ጉጅለ 
እስላማዊት ሃገር፡ ንሰፊሕ 
ክፋላት ዒራቕን ሶርያን 
ተቖጻጺሩ ምህላዉ’ዩ ዝፍለጥ።

ዜና ብሓጺሩ

መጥቃዕቲ ብሰራዊት ናይጀርያ 
ከምዝፈሸለን፡ ኣብ ልዕሊ ኣባላት 
ናይቲ ጉጅለ ብርክት ዝበለ ናይ ሞትን 
መቑሰልትን ሓደጋ ከምዝወረደን 

ቢቢሲ ሓቢሩ።
እታ ከተማ ካብ ማይዱጉሪ 

ዝተባህለት ዓባይ ከተማ ኣስታት 70 
ኪሎሜትር ንሰሜን ርሒቓ ትርከብ 
ኮይና፡ ብተደጋጋሚ ግዜ ብዕጡቓት 
ቦኮ-ሓራም ከምእትጥቃዕ እቲ ሓበሬታ 
የነጽር።
መራሒ ቦኮ ሓራም ኣቡበከር 

ሻካው፡ ዝሓለፈ ቅንያት ኣብ 
ዝዘርገሖ መግለጺ፡ ኣብቲ ጉጅለኡ 
ዝቈጻጸሮ ሰሜናዊ ምብራቕ ናይጀርያ 
እስላማዊት ሃገር ብምምስራት፡ 
ሃይማኖታዊ ሕጊ ክትግበር ምዃኑ 
ኣፍሊጡ።
መንግስቲ ናይጀርያ ናብ ሰሜናዊ 

ክፋል’ታ ሃገር ኣሽሓት ወተሃደራት’ኳ 
እንተዋፈረ፡ በቲ ኣኽራሪ ጉጅለ 
ዝካየድ ዘሎ መጥቃዕትታት ግን 
እናሓየለ ምምጽኡ’ዩ ዝግለጽ።
ዝሓለፈ ሰሙን ብዕጡቓት ቦኮ 

ሓራም ከይማረኹ ዝሰግኡ ብኣማኢት 
ዝቑጸሩ ወተሃደራት ናይጀርያ 
ሃዲሞም ናብ ውሽጢ መሬት ካሜሩን 
ከምዝተዓቑቡን፡ ካሜሩን ድማ 
ዕጥቆም ከምዘውርዱ ከምዝገበረትን 
ቢቢሲ ከምዝሓበረ ይዝከር።
ቅድሚ ገለ ኣዋርሕ ብኣባላት 

ቦኮ-ሓራም ዝተጨውያ ልዕሊ 200 
ናይጀርያውያን ተመሃሮ ዛጊት 
ተሰዊረን ምህላወን ይፍለጥ።

“ኣብ ልዕሊ ቦኮ-ሓራም ከቢድ ጉድኣት 
ኣውሪደ” ሰራዊት ናይጀርያ


